
Доллар — 80,19

Евро — 86,46
Валютёйы аргъБоныхъёд Хурыскаст — 04,22

Хурныгуылд — 19,32Боны дёргъ — 15,10
Республикёйы гидрометцентр куыд хъусын кёны, афтёмёй абон, 31 майы,

ранёй-рётты уардзён. Уёлдёфы температурё республикёйы — 23-28 градусы
хъарм, Дзёуджыхъёуы — 23-25 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 31 май — зёрдёвёрёны мёйы 31 бон, ёртыццёг 

СПОРТИВОН ФИДИУЁГ

Футбол

УЫНАФФЁТЁ  

Гранттё — хуыздёр скъолатён

ХЁСТЫ АЗЁЛД

Адём, уё фырт уём дзуры

КЁСУТ НОМЫРЫ:

ММааккууыы ддыынн ууёёдд,, оо ммёё ИИрр,,
ффёёккёёллёённ..

ПЛИТЫ Харитон

ДДззыыррддыы   ффааррнн

Ёрдз — нё 
алыварс

Тёссаг уавёр

Горётгёрон районы
Сёргълёууёг Есиаты Рус-
лан куыд зёгъы, афтёмёй
хиды астёуккаг быцёуы
бын дон кёй бахордта, уый
аххосёй фыццаг хид бынмё
ёрцыд метры бёрц, стёй
ныккалд. Ёппёт мадзёлт-
тё дёр арёзт ёрцыд газы
хётёл сёхгёныны тыххёй,
электрон тыхы ёдасёй иф-
тонгадён. Ныртёккё мах
ам ёвёрём блоктё, ёдас-
дзинады тыххёй фёндагыл
автотранспорты змёлд
ёрёхгёдтам", — загъта
уый.  
Йё ныхасмё гёсгё,

цауы бынатмё ёрцыд Цё-
гат Ирыстоны Сёргълёууёг
Сергей Меняйло. Уый сёх-
гёнын кодта канализацион
коллекторы 300 метры дёр-
гъён хётёл. 700-метронмё
йё аздахгёйё. "Хёстёг-
дёр рёстёг канализацион
коллектор нывыл кусын рай-
дайдзён. Дарддёр та фён-
дагыл кусджытё ёппёт
мадзёлттё дёр араздзыс-
ты, цёмёй хид арёзт ёр-
цёуа ёмё фёндагон
змёлд банывыл уа", — загъ-
та Есиаты Руслан.
Районы сёргълёууёджы

ныхасмё гёсгё, хидимё
баст ахём уавёр сёвзёрд
фарон дёр. Уый баст уыдис
доны былгёрёттё фидар
кёнынимё. "Махёй алчи-
дёр ёмбары, ацы аз уый
ёрвылбоны къёвдатимё
баст кёй у, уый. Уымё гёс-
гё, Терк раивылд ёмё хи-
ды быцёу бахъыгдардта", —
загъта уый. 
Цёгат Ирыстоны Проку-

ратурё бёрёг кёны Ноги-
рёй Михайловскы хъёуты
'хсён хид цёй аххосёй
ныккалд, федералон закъо-
нады домёнтё куыд ёх-

хёстгонд цыдысты, уыимё,
гидротехникон аразёнты
ёдасдзинады. Барадхъахъ-
хъёнёг оргёнты ёмё
сёрмагонд службёты ар-
хайд бёрёг кёныны тых-
хёй цауы бынатмё ёвё-
стиатёй ацыд Горётгёрон
районы прокурор Къабола-
ты Ахтемыр. Цауы бынат
ёхгёд ёрцыд. Басгёрсты
бёрёггёнёнтём гёсгё,
мадзёлттё арёзт ёрцёуд-
зён.
Цёгат Ирыстоны скуыста

уёлдёргонд цёттёдзинады
фётк, аивдзысты йё сёр-
магонд уынаффёйё. Ахём
фёндмё ёрцыдысты
Ёнёнхъёлёджы ёмё
зынгсирвёзт ма ‘руадзыны
республикон къамисы ём-
бырды, амыдта йё РЦИ-
Аланийы Сёргълёууёг
Сергей Меняйло.

Куыд рабёрёг, афтё-
мёй дон бахордта Терчы
цёугёдоны сёрты хиды
цёджындзтё Ногир ёмё
Михайловскы хъёуты ‘хсён.
Хиды дыууё уадздзаджы
ныккалдысты. Хъуыддаг ёр-
цыд къуырисёры. Ёнён-
хъёлёджы уавёрты ми-
нистрады регионалон сёй-
раг управленийы хицау
Александр Хоружийы ны-

хасмё гёсгё уый адыл фе-
хёлдысты канализацион
коллектор ёмё газы хё-
тёл. Цёрджыты ‘хсён хъыг-
дардбаййафёг нё разынд,
бынётты цардхъомады
хызёг хёлд не ‘рцыд.
Транспорты ёмё фён-

дагон инфраструктурёйы
комитеты сёрдар Солиты
Тариэл куыд радзырдта,
афтёмёй дыууё хъёуы
хсён хид сарёзтой 1972
азы, айразмё цыппёрём
цёджындз фёцудыдта
ёмё ныр хиды хай ныккалд.
Сергей Меняйло хъуыддаг
цёй аххосёй ёрцыд, уый
рабёрёг кёнын бафё-
дзёхста, артаджы хётёл
дёр сцалцёг кёнын
бахъёудзён. "Цёрджытё
газёй хъуаг хъуамё ма уой,
хиды сёстытё афтё
уадзён нёй, дарддёр сёт-

дзён. Йё раивыны
мадзёлттё сбёрёг кёнут,
куыстыты пълан мём ёрба-
дёттут. Экспертон иртёсты
фёстё бавналут хид халын-
мё", — загъта республи-
кёйы разамонёг.
Уый ма бафёдзёхста

Мидхъуыддёгты министра-
дён фёндаджы хай транс-
портён сёхгёнын, Фён-
дёгтыл ёдасёй цёуыны

инспекторты посттё дзы
сёвёрын ёмё рухс фёс-
тёмёдёттёг нысантё
сфидар кёнын. Ныртёккё
транспорт Алханчурты цур
федералон  "Дзёуджыхъё-
уы иувёрсты цёуёг" фён-
дагыл змёлы.
Сергей Меняйлойы ны-

хасмё гёсгё, Ногиры ёмё
Михайловскы ‘рдыгёй фён-
даг сёхгёнын хъёуы,
нысантёй хъуамё уа ёх-
хёст. Ныр 2024 азмё ёп-
пёт хидты хыгъд хъёуы са-
разын, экспертон къордмё
йё бадёттын. Ёрдзон фё-
рёзтё ёмё экологийы ми-
нистрад хъуамё цёугёдёт-
тё расыгъдёг кёной ёмё
дётты былгёрёттё сфидар
кёной.

АБАЙТЫ Эдуард

Хид ныккалд. 
Арёзт мадзёлттё 

Ногирёй Михайловскы хъёуты 'хсён цы хид ис,
уый ныккалд. Уый тыххёй фехъусын кодта хъёуы
администрацийы сёргълёууёг СЛАНТЫ Юри. Йё
ныхёстём гёсгё, хидёй ныххауд 60 метры бёрц,
фёлё хъыгдард ничи  баййёфта. "Аххосёгтё уын
эксперттё зёгъдзысты, ёвёццёгён, ын йё бын
дон бахордта", — загъта уый. Фыдбылыз кём ёр-
цыд, уыцы бынатмё ацыдысты профилон мини-
страдты ёмё уагдётты разамонджытё.

Цалдёр азы размё
скъолайы разамонёджы
хъёппёрисёй равзёрд
ирон ёвзаджы ахуыргён-
джыты методикон иугонд
ёмё сын рахицён кодтой
райдзаст ёмё парахат
бёстыхай.

— Ирон адём цёстыга-
гуыйау бахъахъхъёдтой се
стырдёр хёзна — мадё-
лон ёвзаг. Уый руаджы
нём ёрхёццё сты Нарты
кадджытё, уый руаджы нё
зоны ёппёт дуне дёр, —
загъта скъолайы методи-
кон иугонды сёргълёууёг
Цгъойты Оксанё. 
Алы кусён уат дёр аив-

гонд ёрцыд хицён тема-
тикон хуызёй, зёгъём
Нарты кадджытё, Ирысто-
ны зындгонд адём, Хетёг-
каты Къоста, стёй ирон-
дзинадимё баст музей
ёмё ёндёртё. Алы
ахуыргёнёг дёр архайы
цёстуынгё ёрмёгёй

кълас фёхъёздыгдёр кё-
ныныл, ёмё сын хорз ён-
тысы. Нырыккон кусён
ёрмёгёй, интерактивон
фёйнёгёй сты ифтонг, —
уый федтам скъола бабё-
рёг кёнгёйё.

1962 азы йё дуёрттё
Ирыстоны сабитён куы
байгом кодта, уёдёй
абонмё бирё чызджытё
ёмё лёппутё рацыдысты
ардыгёй царды уёрёх
фёндагмё.
Йё кёрты ёрлёугёйё

ничи зёгъдзён, уал азы
кёй цёуы скъолайыл.
Зёрдё рухс кёны йё аив
тыргътёй, райдзаст
кълёстёй. Ахуыр дзы кё-
нынц 642 сывёллоны.
Ахуыры бёрзёндтём сё
хонынц дёсны педагогтё.
Фыццёгём къласмё

райстой 84 сывёллоны, 25
та сём ис рауагъдонтё.

— Уыимё, ацы скъо-
лайы сёхи рёвдыдёй ён-

къарынц, йё ёнёниздзи-
над гуырдзёй хъыгдард
кёмён у, ахём 84 сывёл-
лоны. Ахуыргёнджытё, се
'мкъласонтё дёр сыл
узёлынц, — зёгъы дирек-
торы хёдивёг, фёлтёрд-
джын ахуыргёнёг Хъайт-
таты Луизё.

— Скъоладзауты 'хсён
ис бирё курдиатджын са-
битё. Уыдонимё цёуы
сёрмагонд куыст. Арёх
свёййынц конкурсты ёмё
олимпиадёты уёлахиз-

дзаутё, хорзёхджын
свёййынц нё ахуыргён-
джытё дёр.

— Ёз бирё уарзын мё
мадёлон ёвзаг, ёмё ме
стыр бёллиц у, цёмёй
нё кёстёртё дёр дзурой
иронау, — зёгъы Цгъойты
Оксанё.

— Хъыгагён, нё ахуыр-
дзаутён сё фылдёр нё-
дёр дзургё, нёдёр ём-
баргё кёнынц. Афтёмёй
та хёссынц рёсугъд ёмё
кадджын ирон мыггёгтё.
Вёййы афтё, ёмё иуёй-
иу ныййарджытёй уай-
дзёфтё фехъусём, не
'мбарынц иронау ёмё сё
цёуыл удхарёй марут,
зёгъгё. Фёлё уым рё-
дийынц. Мах нё куысты
ёнёмёнг хъёуы бинонты
ёххуыс. Алы адёмыхёт-
тыты минёвёрттё нём
ахуыр кёны. Уыдонёй иу
Алхамет Хала фёзёгъы:
"Ёз дён ирон сириаг
чызг". Ахём ныхёстёй
зёрдё барухс вёййы...

— Стыр бёрёгбоны ка-
дён абон мах не скъолайы
фыццаг урокты дзырдтам
ёрыгон фёлтёримё рё-
сугъд ирон ёвзаг ёмё
Фыдыбёстёмё уарзон-
дзинадыл. Уый у кёстёр-
тён зонды хос. Тёхуды,
ёмё сё алчидёр сё-
рыстырёй куы зёгъид:

"Ёз бирё уарзын мё ма-
дёлон ёвзаг, ёз дён
ирон лёппу, ирон чызг
ёмё хъуамё зонон ирон
ёвзаг, — зёгъы директо-
ры хёдивёг хъомыладон
фарстаты Хапсёты-Хъа-
ныхъуаты Жаннё.
Ирыстон рагёй дёр

зындгонд у йё кадджын
адёмёй. Уыдоны адёмы
рёгъмё рахоны кадджын,
арфёйаг ахуыргёнёг.

ГУГКАТЫ Жаннё

— Донецкы ёмё Луган-
скы Адёмон Республикё-
тё, стёй Запорожьейы
ёмё Херсоны облёсттё
Уёрёсеимё кёй баиу
сты, Хуссар Ирыстон уы-
мёй райгонд у. Нё хё-
лёрттё Уёрёсеимё баиу
уёвыны геополитикон фа-
датёй кёй спайда кодтой,
уый нын ёхсызгон у, —
загъта Президент.
Республикёйы разамо-

нёджы ныхасмё гёсгё,
Хуссар Ирыстонён ис
бёлвырдгонд ёддагонпо-
литикон нысантё: Уёрёсе
нымад у ёмё уыдзён Хус-
сар Ирыстоны сёйраг ём-
цёдисоныл. Гаглойы-фырт
куыд загъта, афтёмёй,
республикёйён полити-
кон, экономикон ёмё ён-
дёр къабёзты ёххуыс кё-

нынмё цёттё чи у, Хуссар
Ирыстонён Уёрёсейы
уыцы уёлдёр разамынди-
мё ис хёлар ахастдзи-
нёдтё.
Амёй размё Гаглойты

Алан бахёс кодта рес-

публикёйы ёмё Уёрё-
сейы дарддёры иукёны-
надимё баст фарстатыл
Уёрёсейы разамындимё
баныхас кёнын, ёмё ацы
ныхас цалынмё цёуа,
уёдмё Уёрёсеимё иу-

кёнынады тыххёй фарон
13 майы фидаргонд рефе-
рендумы тыххёй Указы ар-
хайд рёстёгмё бауро-
мын.
Хуссар Ирыстоны сара-

зинаг референдумы тых-

хёй дзургёйё, Уёрё-
сейы Президенты пресс-
секретар Дмитрий
Песков куыд фехъусын
кодта, афтёмёй, дзырд-
даг ёууёл референдумы
уагёвёрды кёй ис, уый
нымайгёйё, юридикон уа-
гёй ахъуыды кёнын хъё-
уы. Уёрёсейы Фёсарёй-
наг хъуыддёгты министра-
ды официалон минёвар
Мария Захарова куыд
фехъусын кодта, афтё-
мёй, нё бёстёйы раза-
мынды хъуыдымё гёсгё,
Уёрёсеимё иукёнынады
фёдыл референдумы тых-
хёй Указы архайд
рёстёгмё бауромын ём-
бёлы. Фарон Хуссар
Ирыстоны раздёры Пре-
зидент Бибылты Анатоли
йё къух ёрёвёрдта ре-
ферендум саразыны тых-
хёй Указы. Гёххётт куыд
амоны, афтёмёй рефе-
рендум хъуамё ацыдаид
фарон 17 июлы.

РИА "Новости"

Ахуырад

Не 'взаг — 
нё фидён

"Мадёлон ёвзаг мады ад кёны, — дзырдтой нё
фыдёлтё. Мах архайём, цёмёй сывёллёттё уар-
зой ёмё дзурой се 'взагыл, ма йё рох кёной ёмё
йё хъахъхъёной ёнустём. Уымё гёсгё, стыр хёс
ёвёрд ис ирон ёвзаг ёмё литературёйы ахуыргё-
нёгыл, цёмёй нё истори, не 'взаг ёмё культурё
ма фесёфой, фёлё сё дёттой фёлтёрёй-фёл-
тёрмё”, — зёгъы Дзёуджыхъёуы скъола-интер-
наты директор ТЕЧИАТЫ Нинё. 

РУБАЙТЫРУБАЙТЫ Зёринё, Зёринё, ГАДЖИТЫГАДЖИТЫ Таисия, Таисия, ДЖУСОЙТЫДЖУСОЙТЫ Гаянё, Гаянё, 
ТОТРАТЫТОТРАТЫ Заремё, Заремё, ХЪАЙТТАТЫХЪАЙТТАТЫ Луизё, ДЛуизё, ДЗГОЙТЫЗГОЙТЫ АллёАллё

ёмё ёмё ХУЫДЁЛТЫХУЫДЁЛТЫ МёдинёМёдинё

Хуссар Ирыстонёй

Уёрёсеимё баиу уёвынён
Рёхджы Хуссар Ирыстон Уёрёсеимё кёй баиу

уыдзён, ууыл зёрдё дарын, зёгъгё, къуырисёры
Хуссар Ирыстоны  адём ёмё Парламентмё ныстуа-
нимё ныхас кёнгёйё, республикёйы Президент
ГАГЛОЙТЫ Алан ахём хабар фехъусын кодта.

Цёугёдёттё, цадтё
ёмё доны ёндёр ахём
объекттё чъизигёнён цау-
тё ёппёты фылдёр кём
рабёрёг ивгъуыд аз, уы-
доны 'хсён ис Цёгат
Ирыстон дёр. 

Ёдёппёт ахём сагъёс-
саг рейтингмё бахауд
Уёрёсейы 56 субъекты,
ёмё дзы нё республикё
ис 19-ём бынаты — ив-
гъуыд аз нём рабёрёг
цёугёдёттё чъизигёнёг
38 цауы. Кёсёг-Балхъар
бацахста 53-ём бынат —
дон чъизигёнён иунёг цау
йеддёмё сём нё уыд. Са-
гъёссаг рейтингён фыццаг
ёртё бынаты бацахстой:
Свердловскы облёст (647
цауы), Мурманскы облёст
(215 цауы) ёмё Мёскуыйы
бын облёст (194 цауы).  
Ёдёппёт, ивгъуыд азы

бёрёггёнёнтём гёсгё,
уёрёсейаг цёугёдёттё,
цадтё ёмё доны ёндёр
ахём объекттё чъизигё-
нён цаутё разынд 2,47 ми-
ны, 2021 азимё абаргёйё,
уый у 9 проценты фылдёр. 

Нё уацхёссёг

Автомашинёты газы ар-
таг кёй фёзынаргъдёр,
уый фёдыл республикёйы
цёрджытё курынц Хи-
цауадёй, цёмёй бацарха-
йой уавёр фёхуыздёр кё-
ныныл. 

Фёстаг дыууё къуырийы
автогазы артаг рёстёмбис
нымадёй иу литр 18 сомы
аргъёй сгёпп кодта 23
соммё. "Уый, ёцёгёйдёр,
афтё у. Стёй ёрмёст мах
регионы нё, фёлё бёс-
тёйы иннё рётты дёр.
Уый баст у цалдёр газы
куыстуёттё пъланон цал-
цёг кёй кёнынц, уыимё.
Базарадон экономикёйы
уавёрты ёргътё паддзахад
кёй не 'вёры, уымё гёсгё
хёрдмё цёуынц. Абон уа-
вёр афтё у, ёмё газы ар-
таджы бирёгёйттёй уёй
кёныны аргъ у фылдёр,
чысылгай йё кём уёй кё-
нынц, уыцы ёргътёй. Зё-
гъын хъёуы, ёмё ма ахём
уавёр кёй уыд фарон дёр,
уёд артагёвгёнён стан-
цёты литры аргъ схёццё
30 сомы онг, стёй фёстё-
мё ёрхауд 17-18 соммё.
Уымё гёсгё, фидарёй нё
бон зёгъын у, уавёр хуыз-
дёр кёй кёндзён, — загъ-
та экономикёйы рёзты ми-
нистр Кучиты Зауыр.
Уый ма йём бафтыдта,

зёгъгё, Цёгат Ирыстоны
разамынд ёмбары фарс-
тайы социалон ахадындзи-
над. Ёмё ёргътё барёй
фылдёргонд куы цёуой,
уёд, ёнёмёнг, фембёл-
дзысты артагёвгёнён
станцёты хицёуттимё. Уы-
цы хъуыддаджы нём фёл-
тёрддзинад ис: афёдзы
размё республикёйы
Сёргълёууёг Сергей
Меняйло амалхъомтимё
куы аныхас кодта, уёд газы
ёргътё фёасламдёр сты.

РЦИ-Аланийы
Экономикон рёзты

министрады 
пресс-службё

Цёугёдётты
сыгъдёгдзинад

Ахсджиаг 
фарста

Республикёйы
цёрджыты 
куырдиат 

ТЕЧИАТЫ Нинё

Аппаратон ёмбырдёй

РЦИ-Аланийы разамонёг
уал ёмбырды архайджыты
ёргом аздёхта сывёллёт-
ты фёлладуагъды ёппёт
фёзилёнтём, йё тыхы ба-
цёудзён 1 июнёй. Уый
фёдыл йё хъуыдытё загъ-
та Хицауады Сёрдары хё-
дивёг Тугъанаты Ларисё.
Куыд бацамыдта, афтёмёй
ацы аз се ‘нёниздзинад
фёхъёддыхдёр кёнынмё
ёмё фёллад суадзынмё
арвитдзысты 36 мин сывёл-
лоны. Санаторитё, скъола-
ты цур лагертё сём ён-
хъёлмё кёсынц. Сё фыл-
дёр социалон ёгъдауёй
сты ёххуысхъуаг бинонты
цот. Республикё цёттё у
сёрдыгон фёлладуагъдмё.
Сергей Меняйло куыд ба-

фиппайдта, афтёмёй уал
фыццагдёр фёлладуадзён
бынёттём акёсын хъёуы
ёдасдзинады домёнтём
гёсгё. Хъуамё уыдёттём

ёппынёдзух сё хъус дарой
регионалон Мидхъуыддёгты
ёмё Ёнёнхъёлёджы
уавёрты министрадтё. Уы-
мёй уёлдай ма, бафё-
дзёхста, цёмёй культу-
рёйы ёппёт кусёндёттё
ахъаззагёй бацархайой сы-
вёллётты фёлладуагъдыл. 
Ахуырад ёмё наукёйы

министр Алыбегты Эллё
куыд радзырдта, афтёмёй
скъолаты цур лагертё сёр-
дыгон куыстмё цёттё сты.
Ацы аз дзы уыдзён темати-
кон радтё, культурон ку-
сёндёттём цёуыны гра-
фик ёппёт скъолатён
сцёттё кодтой.
Республикёйы дёрд-

дзёф хъёуты ёнё ёхцайё
фидыны фадёттыл дёр ны-
хас рауад, РЦИ-Аланийы
Сёргълёууёджы ныхасмё
гёсгё нём ёппёт хъёугё
авналёнтё ис. "Банктё
дёр уый тыххёй равдыстой

сё цёттёдзинад. Рес-
публикёйы цёрджытё
ёмё уазджытён уый удён-
цойдзинад ёрхёсдзён.
Хъуамё банкёй ёхца рай-
сыны фадат уа республи-
кёйы алы цёрёгён дёр,
кёмфёнды куы цёра, уёд-
дёр. Дуканийы дёр йё бон
бафидын куыд уа, фысымуа-
ты дёр — афтё", — загъта
Сёргълёууёг ёмё эконо-
микон рёзты министр Ку-
читы Зауырён бахёс код-
та фарстайыл бакусын.
Республикёйы Туризмы

комитеты раз сёвёрдта, ту-
ристон маршруттё тагъд-
аразгё модулон конструк-
цитёй сифтонг кёныны
хёс. Уымёй дарддёр,
маршруттыл хъуамё фёзы-
ной фёндаггон лёггёдты
бынёттё. Сергей Меняйло
ма рёгъмё рахаста, рес-
публикёйы федералон
программё "Уёрёсейаг
бинонтён цёрёнуёттё"
куыд ёнтысы, уыцы фарста
дёр. 
Арёзтад ёмё архитекту-

рёйы министр Моргуаты
Константин куыд радзырд-
та, афтёмёй уал фарон сё
къухы бафтыд йё фыццаг
рад  — Дзёуджыхъёуы са-

рёзтой 200 фатеры, прог-
раммёйы архайджытё сё
балхёдтой уёлбар аргъыл.
Ацы азы кёронмё та фа-
тертё райсдзысты 110
адёймаджы.
Ахуырад ёмё наукёйы

министр Алыбегты Эллё
куыд радзырдта, афтёмёй
скъолаты бындурон цалцё-
джы тыххёй куырдиёттё
исынмё сты цёттё.
"Программё ахсджиаг у,
республикё дзы рагёй ар-
хайы, нё ахуыргёнёндёт-
тё нё бон у сног кёнын.
Уымё гёсгё хъуамё уё
куырдиёттё афойнадыл ба-
дёттат", — загъта Сёргъ-
лёууёг районты разамон-
джытён.
Кёронбёттёны ма,

къуырийы дёргъы цы
нысантыл хъёуы бакусын,
уыдон фёбёрёг кодта:
арёзтадон фёзтыл куыст
фётыхджындёр кёнын,
цёрёнбынётты санитарон
уавёр фёхуыздёр кёнын,
фёззыгон-зымёгон афон-
мё цёттё кёнын ёмё
скъолаты цалцёджы тыххёй
куырдиёттё бадёттын.

Нё уацхёссёг

Цёгат Ирыстоны Прокуратурёйы официа-
лон сайт куыд фехъусын кодта, афтёмёй рес-
публикёйы прокуроры хёдивёгёй сёвёрдтой
Николай КЛЕПОВЫ. 

Уый райгуырд 1983
азы горёт Тулёйы.
2005 азы каст фёци го-
рёт Орелы паддзах-
адон техникон универ-
ситеты юридикон фа-
культет. Йё дёсный-
адыл куыста Орелы
облёсты — уыдис Ли-
вены районты ’хсён
прокуроры хистёр ёх-
хуысгёнёг, Должанскы
районы прокуроры хё-
дивёг. Йё фёстаг куы-
сты бынат — Орелы
Ёфсёнвёндаджы ра-
йоны прокурор.

Бирё хёттыты йё хорз куысты тыххёй хорзёхджын уы-
ди Уёрёсейы Генералон прокуроры, стёй Орелы облёсты
прокуратурёйы 'рдыгёй. Саккаг ын кодтой риуылдаргё
нысантё — "Ёнаипп службёйы тыххёй", стёй III къёпхё-
ны "Закъонён ёнёзёрдёхудт лёггады тыххёй". 
Ис ын бинонтё, хъомыл кёны дыууё сабийы.

Нё уацхёссёг

Республикё Хуссар Ирыстоны Парламенты ёмё
мёхи номёй арфё кёнын, ёхсёнадон змёлд "Иры
Стыр Ныхас"-ён бындур ёвёрд куы ёрцыд, ууыл 30
азы кёй сёххёст, уый фёдыл. 
Нё адёмы ёрыгон фёлтёры патриотон хъомы-

лад, национ иудзинад фидар кёнын, историон ёмё
культурон хъёздыгдзинёдтё, ирон адёмы ёгъдёут-
тё ёмё традицитё бахъахъхъёнын, мадёлон ёвза-
джы рёзт ёмё йё тауын — уый фёдыл йё равзёр-
дёй кусы "Иры Стыр Ныхас". Ёхсёнадон змёлд ар-
хайы Ирыстоны ёхсёнадон-политикон царды, баст-
дзинёдтё йын ис фёсарёнты цёрёг ёмбёстёгти-
мё. 
Йё архайды сёйрагдёр у фёсивёдимё куыст,

цёмёй ёрыгёттё хъусой ёмё аргъ кёной сё
хистёртён. Бузныг уё архайдёй, мё зёрдё уын
зёгъы ёнёниздзинад, ёнтыстджын куыст, амонд
ёмё удёнцойдзинад.

ЁЛБОРТЫ Алан, 
Хуссар Ирыстоны Парламенты Сёрдар

Йё байгом кёныны агъоммё Тётёры Рес-
публикёйы Пысылмётты дины управленийы
сёрдар, Тётёры муфти Камил Хазрат Сами-
гуллин Хъуыраны бакаст. Уый фёстё видео-
бастдзинады фёрцы ёмбырды архайджытён ар-
фё ракодта Уёрёсейы Федерацийы Федералон

Ёмбырды Советы Сёрдар Валентинё Мат-
виенко ёмё Уёрёсейы Паддзахадон Думёйы
Сёрдар Вячеслав Володин.
Форумы куысты архайдта Цёгат Ирыстоны

Пысылмётты дины управленийы сёрдар Гуё-
цёлты Хадзымурат. Ёмбырды официалон хай
куы фёци, уёд цёгатирыстойнаг муфти бабё-
рёг кодта Хъазаны ёмё Тётёры митрополит
Феофаны ингён. Куыд зонём, афтёмёй 2003-
2013 азты Феофан уыд Стъараполы ёмё Дзёу-
джыхъёуы епархийы сёргъы. 

— Митрополит Феофанимё бирё азты дёр-
гъы уыдыстём хорз зонгётё ёмё кодтам ём-
гуыст. Уёрёсейы иннё регионты епархимё ёр-
выст куы ёрцыд, уёддёр Ирыстонимё йё баст-
дзинад никуы фехёлдта, йё зёрдё йыл рысти.
Нё республикёйы цёрджытё йын ёцёгёлон
никуы уыдысты. Уымё гёсгё мёхицён хёсыл
банымадтон йё ингён бабарёг кёнын. Йе
'нусон бынат ссардта, йё сног кёнынён бирё
хъарутё кёмён радта, Хъазаны уыцы аргъуаны
зёххыл, — загъта Гуёцёлты Хадзымурат.
Йё ныхасыл ма муфти бафтыдта, "алы цёрёг

адёймаг дёр хорздзинад ракёнын хъуамё йё-
хицён нымайа хёсыл". 

— Ёнустём ничи цёры, фёлё, йё фёстё
цавёр фёд ныууадздзён, цы хорз хъуыддёгтё
сарёзта, ууыл алчи, цалынмё цёры, уёдмё
фёхъуыды кёны. Хорздзинад ракёнынмё зивёг
ма кёнут ёмё кёрёдзи уарзут, — уыдысты Цё-
гат Ирыстоны муфтийы ныхёстё.  

Нё уацхёссёг

Колледжы мидёг зонд-
амонёджы архайдмё иу-
дадзыг дёр здёхт цёуы
стыр ёргом, уый у ахуыра-
дон-хъомыладон куысты
ахсджиагдёр ёмё вазыг-
джындёр фёрёзтён сё
иу. Уёлдайдёр — медици-
нон ахуырады. Бирё чи зо-
ны, фёлтёрддзинад фыл-
дёр кёмё ис, уыцы
хистёртё дзы цёстуарзон
хай кёнынц кёстёртён.
Ёмё уыцы арфёйаг хъуыд-
даг ирдёй бёрёг кёны
колледжы архайды бёрёг-
гёнёнтыл — нымад у нё
республикёйы раззагдёр
астёуккаг ахуырады кусён-
дёттёй сё иуыл.
Уый фёстё сё докладтё

бакастысты конференцийы
архайджытё. Мидисджын
рауадысты практикон ахуы-
ры колледжы директоры хё-
дивёг, нё республикёйы
ёнёниздзинад хъахъхъё-
нынады министрады меди-

цинон хоты архайды упра-
вленийы ёнёштатон сёй-
раг специалист Дудараты
Людмилёйы, колледжы
ахуыргёнёг Томайты Ири-
нёйы, дипломы фёстё
уёлёмхасён ахуырады
хайады сёргълёууёг
Мзокты Фиолетёйы, хъо-
мыладон куысты директоры
хёдивёг Гахаты Лай-
мёйы раныхёстё. Бёрёг
уыди, конференцимё

бёстон кёй бацёттё код-
той, дзёвгар хъёугё ёр-
мёг кёй ёрёмбырд код-
той, уый. Ёнё зёгъгё нёй
уый дёр, ёмё парахатёй
пайдагонд цыди бирёвёр-

сыг цёстуынгё ёрмёгёй,
алыхуызон техникон фё-
рёзтёй.
Раппёлинаг у, колледжы

разамынд йе 'рвылбоны
куысты, ахуырадон фарста-
ты ёмрёнхъ, стыр ёргом
патриотон хъомыладмё
дёр кёй здахы. Уымён ёв-
дисён мёнё ахём хабар —
ныртёккё сёрмагонд
ёфсёддон операцийы ар-

хайынц колледжы нудёс
рауагъдоны, уыдонёй ёртё
чызджы дёсны фелсыртёй
равдыстой сёхи медици-
нон-санитарон батальоны,
ёххуыс кёнынц нё цёф
хёстонтён ногёй сё къёх-
тыл слёууынён.
Колледжы арёх ацёуынц

фембёлдтытё нё рес-

публикёйы сгуыхт, зынд-
гонд адёймёгтимё, ам
арёх саразынц цымыдисаг
мадзёлттё Ирыстоны исто-
ри, культурё ёмё аивады,
нё адёмы ёгъдёуттё

ёмё традициты фёдыл,
ахуырдзаутё фёархайынц
алыхуызон конкурсты, спор-
тивон ерысты...
Иу ныхасёй, фёзминаг

сты колледжён куыд йё
ахуыргёнджытё, зондамон-
джытё, афтё сё дзёбёх
хъомылгёнинёгтё дёр!
Хорзёй хорз зёгъын хъё-
уы...

ХЁМЫЦАТЫ Морис

Цёгат Ирыстоны Национ политикё ёмё ёддагон баст-
дзинёдты министрады пресс-службёйы хъусынгёнинаг-
мё гёсгё, нё республикёйы грекъёгты ёхсёнад "Про-
метей"-йыл сёххёст 35 азы.

"Грекъёгты ёхсёнад
нымад у регионы иу-
зёрдиондёр ёхсёнад-
тёй иуыл. Республи-
кёйы культурон тыгъ-
дад грекъёгтёй фи-
дауы. Цёгат Ирыстоны
бирёнацион культурё
хъёздыгдёр кёнгёйё,
35 азы дёргъы грекъаг
диаспорё регионы ёх-
сёнадон царды архайы
разёнгардёй. Органи-
зацийы куыст арёзт у
адёмыхёттыты ‘хсён
хёлардзинад фидар
кёнынимё", — фыст ис
хъусынгёнинаджы.

Цёгатирыстойнаг грекъёгтён сё фылдёр цёрынц
Дзёуджыхъёуы. Цёгат Ирыстоны ёппётёй раздёр фё-
зынёг грекъёгтё сё дёсныйёдтём гёсгё цёрынён
равзёрстой нё республикёйы сёйраг горёт.

Нё уацхёссёг

Арфё
Ёхсёнадон змёлд

"Иры Стыр Ныхас"-ы 
30 азы юбилейы фёдыл  

Грекъаг диаспорё

"Прометей"-йыл —
35 азы

Сывёллётты фёлладуагъд,
туризм, бындурон цалцёг

Республикёйы Сёргълёууёг Сергей
МЕНЯЙЛО ёппёт ёмвёзады хицауады оргёнты
кусджытён цы аппаратон ёмбырд скодта, уым
рёгъмё рахастёуыд сывёллётты сёрдыгон фёл-
ладуагъды, туризмы рёзты инфраструктурёйы,
фёндёгты ёдасдзинады, национ проекттё ёмё
паддзахадон программёты фарстатё.

Наукон куыстДинты бастдзинёдтё

Хорзёй хорз зёгъын хъёуы
Цёгат Ирыстоны медицинон колледжы ацыд нау-

кон-практикон конференци "Зондамонджыты куыст
медицинон ахуырады". Йё разныхасы колледжы ди-
ректор РЕУАЗТЫ Таймураз куыд бахахх кодта, аф-
тёмёй ахуыргёнёндоны коллектив стыр разёнгардёй
сёмбёлд, нё бёстёйы Президент Владимир ПУТИН
2023 аз Ахуыргёнёг ёмё зондамонёджы азыл кёй
банымадта, ууыл. 

Нысангонд ёрцыд

Прокуроры ног хёдивёг — 
Николай Клепов

Митрополит 
Феофаны ингён 
бабёрёг кодта

Хъазаны кёронмё ахёццё XIV Дуне-
он экономикон форум "Уёрёсе-Пы-
сылмон дуне:KazanForum". 

Нымёцтё куыд амонынц, афтёмёй дыууё сывёлло-
ны хёссёг бинонтё, ёнёмёнг сё чи хъёуы, ёппын-
къаддёры ахём хёрдзтё куы бакёнынц, уёд ма сём
баззайы ёрмёстдёр 10 мин сомы. Бинонтён иу сы-
вёллон куы уа, уёд та — 25 мин сомы. 
Рейтингён йё фыццаг бынаты ис Ямало-Ненецты ав-

тономон зылд — уым бинонтё сё ёппынкъаддёры
хёрдзтё куы бакёнынц, уёд ма сём баззайы 118 мин
сомы. Йё хёдфёстё цёуынц: Мёскуы (89,6 мин со-
мы), Сахалины облёст (78,6 мин сомы) ёмё Ханты-
Мансийскы автономон зылд (77 мин сомы). 
Рейтингён йё фёстаг дыууё бынаты бацахстой Мё-

хъёлы Республикё (-203 сомы) ёмё Кёсёг-Балхъар
(-7 мин сомы).  

Нымёцты ёвзагёй

Сагъёссаг 
бёрёггёнёнтё

Бинонты фёрныг царды уавёрыл дзурёг ив-
гъуыд азы бёрёггёнёнтём гёсгё, Цёгат
Ирыстон бацахста 77-ём бынат. 

— Валодя, рагёй
фёстёмё дё ныхасы сёр
у адёймаджы ёнёниз цар-
дыуаг. Уымён та йё нысан
у гуыбын сёрёй уёлдёр
ма ёвёрын, алцёмёй дёр
бёрц зонын. Фёлё, дёхё-
дёг ёй зоныс, мах, ирон
адём стём. Ёндёр у
не'гъдау, нё уаг. Бирё сты
нё хёстё. Ёвёндонёй
дёр нё традицитё ёххёст
кёнём, уыдон та бирё
сты: цины, зианы фынгтё,
дзуары бонтё… Ахём уа-
вёрты адёймаг йе 'нёниз-
дзинадыл куыдёй хъуыды
кёна?

— Фондз азы размё нё
республикё бахауд Уёрё-
сейы дёс хуыздёр регионы
номхыгъдмё. Фёлё, регион-
ты 'хсён ёнёниздзинады
тыххёй цы рейтинг сарёзтой,
уым та бахаудта фёстаг
фондз цауддёр регионы ном-
хыгъдмё.  Уый цёуыл дзурёг
у? Рацу ма Дзёуджыхъёуы
уынгты, кёддёра расыг адём
ёмё тамако дымджытё, кё-
нё хъёбёр нозт ёмё сига-
реттё уёйгёнён дуканитё
махёй фылдёр искуы фенай.
Махмё цас сты, уыйас Цёцён
ёмё Дагестаны иумё райс-
гёйё, нё фендзынё. Иннё
ахём та нё ацы хойраджы
продукттё марынц. Афё-
дзёй-афёдзмё ёнё бамби-
гёйё чи лёууы, ууыл цас хи-
микаттё хъуамё уа, ууыл исчи
ахъуыды кёнёд. Уыдоны, со-
ветон рёстёджы куыд уыд,
ахём экспертизёйы куы уа-
дзиккой, уёд дуканитё саф-
тид уаиккой. 
Нё фёсивёд къордтё-

къордтёй бырсынц юридикон,
экономикон факультеттём,
куыст та сын нё вёййы. Фё-
лё дзы зёххы куыст никёй
хъёуы, адёмён сё цёхёра-
дёттё кёрдёджы бын фё-
вёййынц. Афтёмёй та дёхи
цёхёрадоны ёнё маргхъёс-
тёйё цы дыргътё ёмё хал-
сёрттё ёрзайын кёнай,
тайён дёр уыдон сты. Иннё-
мёй та, адёймаг цас фылдёр

йе' уёнгтё змёлын кёна, уый
бёрц ёнёниздёр ёмё
уёнгрогдёр кёны. Фёлё,
уёддёр, ныртёккё ирон
адёмы стырдёр трагеди сты
"ёнёкёрон" ёгъдёуттё. Нё
фёрёзтё, нё рёстёг, не

'нёниздзинад цёуы ёдзух-
дёр уыдон ёххёст кёныныл.
Сё фылдёр хай та сты нё
фынгтё. Куыд дохтыр, афтё
йё зонын, инсульт ёмё ин-
фарктёй чи амёлы кёнё фё-
рынчын вёййы, уыдонён сё
80 проценты вёййынц фыр-
хёрды аххосаг. Ома, ирон
фынджы ёгъдау кёронмё
акёнын сёйрагдёрыл нымай-
ём. Уыцы ёнамонд хъуыддад-
жы мах стём Цёгат Кавказы
республикёты ‘хсён фыццаг
бынаты. Уёдё нё фыдёлтём
дёр фырхёрд ёмё уёлдай
фыд сёвёрын худинагыл ны-
мад уыди. Фыдёлтёй нын
ахём ныхас баззад: "Нарт
нарт уёд уыдысты, сё гуыбы-
ныл хёцын куы фёрёзтой".
Ёз фидарёй зёгъын: нё низ-
тён сё фылдёр хёрд ёмё
нозты аххосёй сты. Уёдё зё-
ронды кармё кёмдёр иу йед-
дёмё кёй ничиуал цёры, уый
дёр уыимё баст у. Ныртёккё
иунёг адёймаг дёр уёззау
куыст кёнё ёххормагёй нё
амёлы.

— Цы зёгъын дё фёнды,
уый тыххёй нё ирон тради-
цитыл нё къух сисём? Алы
адёмён дёр ис сёхи ис-
тори, культурё, уаг ёмё
ёгъдау. Нацитё кёрё-
дзийё дёр уыдон ‘руаджы
хицён кёнынц. Уёдё мёх
дёр не 'гъдёуттё куынё-
уал ёххёст кёнём, уёд
стыр Уёрёсейы мидёг ба-
тайдзыстём.

— Ёз нё традициты ныхмё
ницы зёгъын, фёлё сё нё
царды сёйраг нысан скёнём,
уый нё хорзмё не 'ркён-
дзён. Нё алы бёрёгбон дёр
сси гуыбын ёфсадыны фё-
рёз. Цёуылнё ис зёрдёбы-
нёй скувён бёгёныйё?
Стёй хуыздёр нё уаид, нё
фыдёлтё куыд кодтой, афтё
кувёндётты бын саразын
хъазт, спортивон ерыстё,
бёхты дугътё… Ирон фынджы
"хъёбатыртё" йё хъуамё зо-
ной, хъомыладон фёрёз ёр-
мёст сыкъайыл хёцын ёмё
кувын не сты, фёлё хъомыла-
дон мадзёлттё. Ёмё уыдон
ёххёст кёныныл зёрдиагёй
хъуамё архайой нё хистёр-
тё. Ирон фынг ёрмёст бахё-
рынён нёу, фёлё хъуамё уа
хъомыладон фёрёз.

— Ёрёджы газет "Север-
ная Осетия"-йы рацыд
зындгонд ахуыргонд, эко-
номикон наукёты канди-
дат, демограф Къёберты
Нодары уацхъуыд Ирысто-
ны демографийы тыххёй.
Кёй зёгъын ёй хъёуы,
зёрдёфёлёууён ныха-
сёй ницы загъта. Цы хъуы-
ды кёныс уый тыххёй?

— Стыр хъыгагён, Нодар цы
хатдзёгтё скодта, уыдон раст
сты. Наци, фыццаджыдёр,
йёхёдёг йёхи скуынёг кён-
дзён. Федералон статисти-
кёйы бёрёггёнёнтём гёс-
гё, 2036 азмё Цёгат Ирысто-
ны цёрджытё фёкъаддёр
уыдзысты 6 проценты. Фёлё
уыдон, мёнмё гёсгё,
фёкъаддёргонд бёрёггё-
нёнтё сты. Зёгъём, 2013
азы республикёйы цёрджытё
фёфылдёр сты 3400 адёй-
маджы, 2021 азы та — 1693.
2021 азы райгуырд 8,1 мин
сывёллоны, мёлгё та акодта
9,8 мин адёймаджы. Бафип-
пайын хъёуы уый, ёмё сыхаг
республикёты сылгоймёгтё
мах арёндёттём кёй цё-
уынц, уымён, ёмё, сё
рынчындётты бынёттё нё
фаг кёны. Уый цёуыл дзурёг
у?

(Кёрон 4 фарсыл)

Не ‘гъдау, не ‘фсарм

"Ирон фынг ёрмёст
минасы тыххёй нёу…"

Ирон адём сё царды бонты сё сёрёй уёлдёр ёвёрдтой
се 'гъдёуттё. Кёд нё ирон традицитё алчи нё нымайы ёмё
йын ирон фынг, зианы уа ёви цины, рёстёг ёрвитыны фё-
рёз йеддёмё ницы у, уёддёр нё царды уаг цавёр у, уый ал-
чидёр ёмбары. Ирон фынджы традицитё ёххёст кёнын
ахсджиагдёр у, ёви адёймаджы ёнёниздзинад?  Медицинон
службёйы булкъон, Культурон-рухстауён змёлд "Иугонд
Аланыстон"-ы разамонёг ХЁТЁГТЫ Владимир куыд хъуы-
ды кёны, афтёмёй нё нё ирон ёгъдёуттё уацары ёгёр
райстой. Кёд алцёмёй йемё разы не стём, уёддёр ын йё
хъуыдытё хёссём газеткёсджыты размё.

*  **  **
Кавказаг лёппумё цёгатаг ёрдз мёлёты

тызмёг фёкаст.  Ёппындёр ём Ирыстоны
сыгъзёрин, фёлмён ёрдзы хуызёнёй ницы
разынди. Печорёйы сёрмё сёрдыгон дёр
райсомёй бадти ёмвётёнёг хёрёмигъ. Тер-
чы сёрмё ёрёгвёззёджы дёр хёрёмигъ
ахём бёзджын ёмё уазалёй никуы федта Ла-
зёр. Фёлё йын уёддёр йё ног бынат уай-
тагъд фёадджын. Цыма йё буар ёмё йё къа-
бёзты цыдёр ёнахуыр тых анхъёвзта, афтё
йём касти. Ёрлёууыди хъёдфёлдахджыты
бригады сёргъы. Йе 'мбёлттё иууылдёр
уыдысты, уырдём фёскомцёдисы Центрон
Комитеты сидтмё чи 'рёмбырд, ахёмтё. Сё
иу иннёйё уёнгджындёр, фидардёр. Куысты
арт уыдысты, арт. Бирё сын ёнтысти. Лазёр
сё иуёй дёр ёгуыдзёгдёр нё уыд: хъуыд-
даджы бацыди, зёгъгё, уёд цёлхдур нё
зыдта, уайтагъд-иу размё ахёцыд. Уымёй
дёр ёрмёст хъёды куыстыл нё банцад: ку-
сын райдыдта поселочы кусёг фёсивёды
изёрон скъолайы историйы ахуыргёнёгёй
ёмё ахуыры хайады сёргълёууёгёй. Алё-
мёты фёндтё йё сёры зылдысты: сё иу ин-
нёмёй — диссагдёр ёмё бёллиццагдёр.
Фёлё йын цард йё фёндтыл цёхгёрмё
ахахх кодта, ёмё йё фёндёгтё бынтон ён-
дёр хуызы рауадысты.

*  **  **
1941 азы июны фёстаг бонтёй иу. Усть-

Илимскы зылды ёфсёддон комиссарад. Арды-
гёй хёстонты уыцыиуёй ёрвыстой хёцёнмё. 
Лазёр уыцы хабар куы базыдта, уёд уым

балёууыди. Рады иу сахаты бёрц фёлёууыны
фёстё бахызти ёфсёддон комиссары кусён
уаты къёсёрёй. Ёфсёддон комиссар гёх-
хёттытёй йё сёр уёлёмё дёр нё систа,
афтёмёй Лазёрмё йё къух бадардта:

— Дё пъавесткё!
— Нёй мём пъавесткё…
Ёфсёддон комиссар йё сёрыл уёлёмё

схёцыди. Фёрсёгау бакасти саджы фисынтыл
амад лёппумё. Цёсгомыл гёзёмё хёбуз-
дзыхъхъытё… Писийы хуызён бёзджын сау
сёрыхъуынтё…Ёрттиваг стыр цёстытё.

— Ёмё дём кёд нё фёдзырдтам, уёд цё-
мён ёрбацыдтё?

— Фронтмё мё фёнды.
— Барвёндёй?
— О, барвёндёй, ёмбал ёфсёддон комис-

сар.
— Дё мыггаг, ном ёмё фыды ном?
— Дзотты Алёджы фырт Лазёр. Мин фараст

сёдё дыууын дыккёгём азы рацыдтён ацы
рухс дунемё, — фидарёй загъта Лазёр. —
Райгуырдтён Цёгат Ирыстоны Дыгуры районы
Дур-Дуры хъёуы.
Ёфсёддон комиссарады кусёгён бирё

лёгъстётё нё бахъуыди: 
— Цёй, дёу куыд фёнды, афтё уёд, джи-

гит. Кёд лёмбынёг ахъуыды кодтай ёмё дё
фёнд нал аивдзынё, уёд куырдиат афысс.
Бархионты фыццаг къордимё дё арвитдзыс-
тём. Уый тагъд уыдзёнис. Иу ныхасёй, ацу
ёмё дё дзаумёттё бамбырд кён ёмё фёс-
тёмё — ардём…

— Цёй дзаумёттё мём ис? — Лазёр ма иу
каст фёкодта ёфсёддон комиссармё ёмё
тагъд-тагъд ацыд. 

*  **  **
Поезд, гыбаргыбургёнгё, йё ных сарёзта

хуссармё. Вагёттёй иуы тызмёгёй бадтысты
хёстмё цёуёг лёппутё. Сё фылдёры, цыма
исчи вагоны рыгёйдзаг рудзгуытём сасийё
баныхёста, уыйау сыл нытътъёпён сты. Ёф-
сёнвёндаджы фёрсты бёлёстё, фёдисёт-
тау, тъёбёртт кодтой. Хёстмё цёуёг фёси-
вёд сё хъуыдыты къуыбылёйттё хёлдтой.
Знон дёр ма ёнцадёй, ёнёмётёй цардыс-
ты, фёлё ёвиппайды хёстонтё ауыдзысты.
Ныууагътой сё бинонты, сё зонгёты, сё
куыстытё, бирётё та — сё уарзон чызджыты
ёмё араст сты Райгуырён бёстё, сё радтёг
ёмё рёвдауёг зёхх хъахъхъёнынмё. Кёд
уымёй размё сё кёрёдзийы нё зыдтой,
уёддёр сё алчидёр ёгас буарёй дёр ён-
къардта, маст ёмё хъыг сё кёрёдзийыл куыд
ёнгом бастой, уый. Афтё хъуыды кодта Лазёр
дёр. Поезды цёлхыты иугёндзон дзинг-дзинг
ём касти цавёрдёр хёцёнгарзы гуыпп-гуып-
пы хуызён.
Иу станцёйы вагонмё ёрбахызтысты капи-

тан ёмё дыууё лейтенанты. Капитаны къухты
— бархионты номхыгъдтё. Бархионтёй-иу кёй
мыггаг  бакасти, уый-иу афарста, цавёр
ахуырад ём ис, уымёй, ёмё-иу ёй афыста.
Уёлдёр ёмё ёнёххёст уёлдёр ахуырад кё-
мё уыдис, уыдон хистёр ёфсёддоны бар-
дзырдёй рахызтысты вагонёй. Рёнхъ лёу-
уыдысты ёмё ёнхъёлмё кастысты дарддёры
бардзырдтём. Паровоз ныкъкъуыззитт кодта,
ёмё поезд дарддёр араст йё фёндагыл. 
Авд ёмё ссёдз лёппуйы баззадысты ваг-

залы. Джихёй кастысты  поезды фёдыл. Капи-
тан ма сын иу хатт бакасти сё номхыгъд, стёй
цыбырёй загъта:

— Сымах ёрвыст цёут ёфсёддон скъола-
тём. Цыппар сахаты фёстё фёзындзёни по-
езд, ёмё ацёудзыстём.
Лазёр фёуыргъуыйау. Уымёй размё йё

фидарёй уырныдта, хёстмё кёй цёуы, уый,
фёлё рацёй-рабон, ёмё..."Ёфсёддон скъо-
ламё? Уанцон скъола нёу! Райгуырён зёхх
хъёрзы, ёз та скъоладзауы хуызён партёйы
уёлхъус ёрбаддзынён"… Уыцы хъуыдытимё
бацыди капитанмё:

— Ёмбал капитан! Кёд гёнён ис, уёд мё
ацы фёдыл хёстмё арвитут. Иннётё цы
зёгъдзысты, уый нё зонын, фёлё ёз та… Ба-
кёс-ма нём: не 'хсён иунёг ёгуыдзёгхуыз
нё фендзынё, нё туг нё дадзинты ёнхъёв-
зы!.. Цыбыр дзырдёй, курын: арвитут мё
фронтмё.
Капитан хёстёгдёр балёууыди Лазёрмё

ёмё йё афарста:

— Дё мыггаг кёмёй у?
— Дзоттёй.
— Дзоттёй! Ёцёг хёстон мыггаг! Дзот…

Дот… Уыдон цы сты, уый зоныс? 
— Зонын, ёмбал капитан! — дзуапп радта

Лазёр.
— Уёдё афтё, ёмбал курсант. Сырх Ёфса-

ды командёгёнджытё тынг ёхсызгон хъё-
уынц. Уымёй дёр хуымётёг командё-
гёнджытё нё…Ёрмёстдёр "галиуырдём"
кёнё "рахизырдём" чи хъёр кёна, ахёмтё
нё, фёлё бирёзонаг, дёсны, ныфсджын ко-
мандёгёнджытё. Нё салдётты размё чи
акёндзён? Мёнё сымах! Фёлё уал раздёр
хорз базонын хъёуы ёфсёддон хъуыддаг, —
капитан йё сахатмё ‘ркаст, ёмё, лёппутё се
'ппёт дёр куыд фехъуыстаиккой, афтё загъта:
— Ёмбёлттё! Ныр ма нын рёстёг ис. Кёй
фёнды, уыдоны бон у фыстёджытё афыссын.
Чысыл фёстёдёр сихор бахёрдзыстут. Сал-
даты хёринаджы тёф хъуамё бамбарат. Уы-
мён йё ад ёндёр у! — Чысыл дарддёр ацыд,
стёй фёстёмё бархионтём ёрбаздёхт ёмё
ма йё ныхёстём бафтыдта: — Ёхсызгон мын
у, фидар ёмё ныфсджын кёй стут, уё сёртё
уё уёхсчыты кёй нё бамбёхстат, уый… Адём
уём кёсынц, ёмё сын ёрмёст уё бакаст
дёр хъуамё ныфсы хос уа…Ныр Гитлеры ёр-
ра зонгё куы кёнид, зонгё, йё ныхмё сымах
хуызён фёсивёд сыстадысты, уый, уёд ыл
ризёг бахёцид…
Уыцы ныхёстём бархионтё иу чысыл

базмёлыдысты.

*  **  **
Лазёры фыццаг фыстёг Дур-Дурмё ссыди

Лепелскы фистёг ёфсады скъолайё. Алёг
ёмё Уёлинкё кёсын ёмё фыссын нё зыд-
той. Постхёссёг фыстёг куы ‘рбахаста, уыцы
рёстёг чызджытёй хёдзары ничи фёцис,
ёмё зёронд лёг атындзыдта сыхёгтём. 

— Бакёс-ма, мё къона, — бахатыди сыхёг-
ты чызгмё, ёртёкъуымон фыстёг ём дёт-
гёйё. — Цытё фыссы лёппу? Кём и, цы ми-
гёнёг у? Куыд хёцы уыцы джауырты ныхмё,
Хуыцау сын ма уа, махён нё диссаджы цард
чи сызмёста, уыдонён...
Фыстёджы ныхёстём хъусгёйё, Алёджы

цёсгом барухс. Фыццаг дунеон хёсты рёстёг
йёхёдёг дёр хёцыдис ёмё хорз зыдта, сал-
дат цы у, уый. Хёсты быдырёй тынгдёр хъё-
батырдзинад никуы хъёуы. О, уый хорз зыдта
зёронд лёг. Фёлё дзы фидар сёры зонд
дёр тынг ахсджиаг кёй у, уый дёр ын зынд-
гонд уыдис. Уырныдта йё, уыцы миниуджытёй
йё фырт ёххёст кёй у, уый. 

— Ныр та мёнмё дёр байхъус ёмё фысс,
цы дын дзурын, уый. 
Чызг фыст куы фёци, уёд ёй Алёгён хъё-

рёй бакасти:
"Лёппу, дё фыстёг дын райстам ёмё йыл

тынг бацин кодтам. Командёгёнёгыл кёй
ахуыр кёныс, уый иттёг хорз у. Кады хъуыддаг
у, ёмё йё кадджынёй ахёсс кёронмё. Хуы-
цау хорз у, ёмё, чи зоны, цалынмё уым ахуыр
кёнай, уёдмё хёст банцайа. Цасты фаг суы-
дзысты уыцы цъаммартё! Фёлё цы нё вёй-
йы, ёмё хёцынмё куы ацёуай, уёд дё зёр-
дыл дар, нё мыггаджы тёппудтё кёй никуы
уыдис, уый. Хёстон лёг хёсты фёстё хъуамё
сыгъдёг цёсгомёй цёуа адёмы ‘хсён. 
Изёрыгётты нём Хадзырёт арёх ёрбауа-

йы, газеттё ёрбахёссы йемё ёмё нын хёс-
ты тыххёй бирё хабёрттё бакёсы. Цас хъё-
батырты кой дзы вёййы, уый куы зонис!
Бёстёйы сёрвёлтау нё адём стыр диссёг-
тё аразынц. Иугёр ды дёр бёстё хъахъхъён-
джытимё дё, уёд хъуамё уай лёджыхъёд-
джын. Уёдё дём куыд кёсы?! Алёджы фырт
Алёджы фырт хъуамё уа. 
Дё мад сусёгёй кёуынтё, йедтё афёлва-

ры, фёлё йём ёз дёр, чызджытё дёр нё
цёст дарём ёмё йё уайтёккё ёндёр ны-
хёстыл фёкёнём. Рёвдздёр ын дё лёгдзи-
нёдтёй йё зёрдё куы барухс кёнис. Ноджы
ма цалдёр къуырийы Муртазёй дёр ницы ха-
бар исём, ёмё уымё дёр йё зёрдё ‘хсайы. 
Ёрёджы Тадеты Хабег сёхимё суади хёс-

тёй иу цалдёр боны ёмё нын радзырдта,
Муртазимё кёй фембёлдысты, уый тыххёй.
Иу горёт, цыдёр ёнахуыр ном ын ис, ёмё йё
мё зёрдыл нё бадардтон, немыцёгтёй
суёгъд кёныныл иумё хёцыдысты. Муртаз,
дам, дзёбёх ёмё сёрёгас у. Хуыцауёй ра-
зы. Хабег дёуён дёр салёмттё лёвёрдта,
ёмё дыл сё йё номёй ёмбёлын кёнын.
Тынг стыр салёмттё дын ёрвитынц Зохъоты
Тётёри, нёхи Мынцъи, нёхи Бати ёмё Бича-
швили Осмён. Уыдонёй куы сё иу ёрбауайы
махмё, куы иннё, ёмё та нын фенцондёр
вёййы. 
Тётёри ахём диссаджы къёпитё ёмё

цёвджытё кёнын райдыдта йёхи дыууё къу-
хёй, ёмё стыр диссаг сты. Иубон ём горё-
тёй иу стыр хицау ёрцыд ёмё цалдёр къё-
пийы йемё аласта, иннё колхозтён, дам, сё
фенын кёнём, ёмё, дам, сё уыдон дёр кё-
нын райдайой. Арёх нём ёрбауайынц скъо-
ладзаутё, фёфёрсынц нё дёуёй. Истытё
сём ныффысс, гормон, уадз ёмё дын дё ха-
бёрттё зоной. Ахуыргёнджытё ёмё скъола
фёуёвджытёй хёстон чи у, уыдон сём фыс-
сынц, ды та сём ницыма ныффыстай. Бафёзм

сё ды дёр. Кёд ма нёхи хъёуёй демё исчи
ис, уёд сё фёрс мён ёмё дё мады номёй.
Мах иууылдёр дзёбёх, ёнёниз стём, ды
дёр афтё куы уаис, уый дын нё зёрдё
зёгъы".

*  **  **
Ёфсёддон скъолайы курсанттё иууылдёр

уыдысты ёрыгёттё, сёрён,  хъаруджын. Раст
цыма сё кёрёдзиимё ерыс кодтой, афтё сё
риутёй размё хёцыдысты. Цалдёр къуыримё
курсанттё иууылдёр хорз базыдтой Лазёры.
Ахуыры уыдис сё раззёгтёй ёмё фёзми-
нёгтёй. Иста ёрмёстёр иттёг хорз бёрёг-
гёнёнтё. Турникыл ахъазынёй, гранат фех-

сынёй никёй уагъта йё разёй. Курсы фёс-
комцёдисонтё дзы разы ёмё ныфсджын уы-
дысты. Сёхицён ёй равзёрстой
нымёрдарёй. 
Иу изёр та курсанттё рёнхъ куы ралёууы-

дысты, уёд сын бакастысты скъолайы хицауы
бардзырд.

"Курсант ёмбал Дзотты Лазёр Алёджы
фырт ацы азы 28 июны равдыста советон
адёймаджы хуыздёр миниуёг — къёрцхъус-
дзинад, — загъд уыди бардзырды. — Йё цар-
дён тёссаг уёвгёйё, ёрцахста, ССР Цёдис-
мё гермайнаг командёгёнынады пайдайён
знаггад кёнынмё кёй ёрбаппёрстёуыд,
ахём фыдгёнёджы. Уёлдёр цы ныхас ис, уый
хынцгёйё,  бардзырд дёттын:

1. Курсант ёмбал Дзотты Л. А., къёрцхъус-

дзинад, арёхстдзинад ёмё лёджыхъёд кёй
равдыста ёмё диверсантты кёй баурёдта,
уый тыххёй йын ёмгъуыдёй раздёр лёвёрд
ёрцёуёд ёфсёддон цин "Хистёр сержант".

2. Курсант ёмбал Дзотты Л. А. лёвёрд ёр-
цёуёд дёс боны йё фёллад суадзынён, йё
хёдзармё ацёуыны баримё".
Дыккаг бон райсомёй Лазёры къам систой

скъолайы Сырх Тырысайы раз, афтёмёй йё
сёхимё афёндарст кодтой. Йё хъёуккёгтёй
иуёй-иутём диссаг фёкаст, уыцы тыхст заман
Лазёр хъёуы кёй фёзынд, уый. Алы ныхёстё
чи кодта, ахёмтё дёр разынди. Чидёр та ма
ахём тауыс дёр рауагъта, Алёджы фырт, дам,
хёстёй ралыгъди. Афтёмёй та, дам, бархийё
ацыди уырдём. Галёй ацыд ёмё хъугёй фе-
здёхт...
Уыцы дам-думтё фыды хъусыл дёр ёрцы-

дысты. Хуыцау хорз, ёмё,  Лазёр сёхимё
куы цыдис, уёд ын йе 'мбёлттёй иу йё чумё-
даны ныппёрста, йё лёгдзинады тыххёй
фыст кём уыдис, ёфсёддон скъолайы газеты
уыцы номыр. Уый йё сёрыстырёй радта
Алёгмё. Зёронд, стыр хёзнайау, газет йё
дзыппы нытътъыста ёмё-иу ёй аивёй куы
кёмё равдыста, куы — кёмё. Уалынмё дам-
думгёнджыты ныхёстё сёмбёлдысты хъёу-
советы хицау Мёхёмёты-фыртыл. Цумайы
лёппуйы фервыста Лазёрмё. Лазёр уайтагъд
балёууыди хъёусоветы. Хадзырёты баййёф-
та мётгёнгёйё ёмё йын радзырдта, ёф-
сёддон скъолайё йё сёхимё цёмён рауагъ-
той, уый. Хадзырёт арф сулёфыд ёмё лёп-
пуйы йё риумё ёрбалхъывта:

— Мёнё мын цы хорз фёдё, мёнё! Дам-
думгёнджытён афтётё ёмё уфтётё, ды та
мын цёр ёмё цёр. Фёлё мын хъыг цы у, уый
зоныс? Кёцёй цёуынц ахём ницёййёгтё? Ис-
кёй комы бафтауын сын цард ёмё нарды хос у.
Фёлё ныр ёз дзурдзынён, Алёджы фырт хъё-

уы куыд ёмё цёй тыххёй ис, уый. Алёгмё ба-
уайдзынён ёмё йын зёгъдзынён, цёмёй
цъыфкалджыты ныхёстё мацёмё дара... 
Сабыргай-сабыргай дам-думтё банцадысты. 
Лазёр хъёуы ёртё бонёй уёлдай нё ба-

фёстиат. Кёй зёгъын ёй хъёуы, мадимё,
фыдимё, хотимё, хиуёттимё, ахуыргёнджы-
тимё хорз уыдис. Фёлё йе 'мгёрттё иууыл-
дёр уыдысты хёсты быдыры, ёмё сёхимё
кёй бадтис, уый тыххёй йём афтё кёсын
райдыдта, цыма сё цуры исты азымджын фё-
ци. Уымё гёсгё рёстёгёй раздёр ацыд ёф-
сёддон скъоламё. Хадзырёты дёр афарста
уыцы хъуыддагёй, ёмё йын уый дёр разён-
гардгёнён ныхас загъта:

— Афтё хуыздёр у...Лёджы хъуыдытё дём
ёрцыди. Нё хъёуы мидёг ис къорд хёдзары,
хёсты быдырёй сау хабар чи райста, ахёмтё,
ёмё уыдонёй дёр худинаг у. Уыдон сё
хёсты фесёфёг мёрдтыл сау марой кёнынц,
ды та — ам… 
Лазёр фенкъард:
— Къорд хёдзары нё, фёлё бирё

хёдзёрттё райстой зианы хабёрттё. Ёз се
'ппётмё дёр бауадтён тёфёрфёсмё. Ба-
уырнёд дё, Хадзырёт, ёнёхъён бон сыл
фёзылдтён. Уыдон мёгуырыбонмё бакё-
сын...Сё тёригъёдёй зёрдёйы тугтё нык-
кёлынц. Уёлдай кёуинаг та сты мадёлтё...
Хадзырёт сёргуыбырёй байхъуыста йё

кёстёрмё, стёй афтё:
— Кёуинаг сты иууылдёр. Сё устытё, сё

сывёллёттё; сё хотё ёмё чысыл ёфсы-
мёртёй та сын цы зёгъдзынё... Уёллёгъи,
мё къух сахъат куы нё уаид, уёд ма ацы кары
дёр хёстён йё тёккё цёхёры мёхи
фётъыссин... 
Лазёр хорз зыдта, мидбёстон хёсты рёс-

тёг Хадзырёт стыр хъайтардзинёдтё кёй
равдыста, уый. Усгвардионтё йё революцио-
нерты стыр къордимё фехстой Сылтаныхъы
тыгъд быдыры. Мёрдтимё йё банымадтой.
Йе 'ддаг уёлёдарёс ын раластой ёмё йё
мидёггаг дзаумётты миты рагъыл ныууагътой.
Фёлё адёймагён йё адзал куы нё уа, уёд
ын мёлён нёй. Уазал зымёгон ёхсёв ёр-
дёгмардёй йё фазыл бырын райдыдта ёмё
сёхи хъёумё куыд бахёстёг, афтё йё
ссардта Катауты Майрём. Бирё фёхуыссыди
рынчындоны. Йё мад Елмысхан ёй сё хёстё-
джытёй куы иутём, куы иннётём фембёхста
урсгвардионтёй. Сдзёбёх, фёлё йё рахиз
къух цёнкуылёй баззади. Хадзырёты хъёба-
тырдзинадмё тынг хёлёг кодтой хъёуы лёп-
путё. Афтё Лазёр дёр. Ёмё хъёусоветёй
сёхимё ацёуынмё куы хъавыд, уёд уый тых-
хёй фыццаг хатт ёргомёй загъта Хадзырё-
тён. Хадзырёт ын, мидбылты худгёйё, каст
йё фётён, хурсыгъд цёсгоммё. Дыккаг бон
та йё сбадын кодта йёхи бидаркёйы, йемё
ма — бёхтёрёг, ёмё йё афёндарст кодта
Дзёуджыхъёумё.

*  **  **
Лазёр йё бынатыл сёмбёлди дзёбёхёй.

Скъолайы ёвёстиатёй бацагуырдта йё ко-
мандёгёнёг Семен Иваны фырт Березины.
Ёфсёддон ёгъдаумё гёсгё куыд ёмбёлдис,
афтё йёхи равдыста.

— Ёрдёгфёндагёй раздёхтё? — дисы ба-

цыди Березин. 
— Афтё нёу, ёмбал командёгёнёг, —

дзуапп радта Дзоты-фырт. 
— Уёдё куыд у, ёмбал курсант?
Лазёр раст слёууыдис ёмё райдыдта:
— Бар радт, ёмбал булкъон, цёмёй дын

хъуыддаг лёмбынёг бамбарын кёнон. — Бере-
зинёй ахём бар куы райста, уёд дарддёр
дзырдта: — Ахём рёстёг хъёуы уынгты лекка
кёнын нё бафёрёзтон. Мё хъёуккёгтёй, ме
'мбёлттёй, ме 'мгёрттёй бирётё фёмард
сты хёсты быдыры, ёмё ёз та уым куыд
хъуамё бадон! Худинаг мём ёркасти… Стёй,
кёд гёнён ис, уёд ма мё ноджыдёр зёгъын
фёнды. Ам дёр мё мё уавёр тынг не 'ндавы.
Дзёгъёл бадтёй стыхстён. Мёхицён бынат
нё арын. Уый ёцёг нёлгоймаджы ми нёу. Ку-
рын, тынг зёрдиагёй курын, ёмё мё фронтмё
арвитут.
Березин ын йе уёхск ёрхоста:
— Ёмбал Дзоты-фырт, хёсты быдырмё ёр-

витыны кой мама кён. Стёй уый мёнёй араз-
гё дёр нёу. Ис Уёлдёр Сёйраг командёгё-
нёг ёмбал Сталины бардзырд ацы курсытё
саразыны тыххёй, ёмё уыцы бардзырд ём-
бал Сталинёй уёлдай никёй бон у аивын. Алы
хъуыддагён дёр ис йёхи рёстёг. Ахуыр куы
фёуат, уёд иумё ацёудзыстём. Ёз дёр мё-
хицёй бынтон разы бёргё нё дён. Ныртёк-
кё хёсты цёхёры чи ис, уыцы ёфсёддонты
раз ёз дёр мёхи нымайын цыдёр азымджы-
ныл, фёлё уал нё ныртёккё Райгуырён бёс-
тё афтё домы. Фёлё ницы кёны, махён дёр
ралёудзёни нё рад. Ёз куы ацёуон хёцын-
мё, уёд дё мёхимё акёндзынён. Ныр та уал
ахуыр кён. Суворовы бирё куы уарзыс. Куыд
дзырдта, уый, ёнёмёнг, кастаис: ахуыры зын
куы уа, уёд хёсты ёнцондёр уыдзёни…

— Историйы цы сгуыхт адёймёгты нёмттё
ис, уыдонён сё тёккё кадджындёртёй иу у

Суворов, — дзуапп радта Лазёр. — Ёз ёй тынг
уарзын. Йё ном мын раздзугёнёг у кёддё-
риддёр. Ды цы ныхёстё загътай, уыдон дёр
ын тынг хорз дарын мё зёрдыл...

— Ёз дёр дё, гъе, уый агуырдтон, — бахуд-
тис Березин. — Суворов куыд загъта, афтё уал
бакёндзыстём, стёй дарддёр рабёрёг уы-
дзён…Афтё домы нё зынаргъ фётёг ёмбал
Иосиф Виссарионы фырт Сталин дёр... 

*  **  **
Цыбыр рёстёджы фёстё Березин ёмё

Лазёр фёхицён сты сё кёрёдзийё. Булкъо-
ны арвыстой хёцёг ёфсадмё, уым ын йё
дёлбар бакодтой фистёгёфсёддон полкъ.
Лёппу та баззади скъолайы ёмё дарддёр
кодта йё ахуыры хъуыддаг. Фёлё сё баст-
дзинад нё фехёлди. Лазёр цалдёр хатты
фыста Березинмё, куырдта дзы, лёгъстё йын
кодта, цёмёй йё исты амёлттёй йёхимё
акодтаид. Березин ёцёгёйдёр бацархайдта,
Лазёр уый полкъмё цёмёй бахаудтаид, ууыл.
Дзоты-фырт райста лейтенанты цин. Йё

дзыппы уыдис, Лепелскы фистёг ёфсады
скъолайы дыккёгём пулеметон ротёйы ко-
мандёгёнёг лейтенант Никоноровы къух-
ёвёрдимё гёххётт:

"Ёмбал Дзотты Алёджы фырт Лазёр, Ле-
пелскы фистёг ёфсады скъолайы ахуыр кён-
гёйё, йёхи равдыста Ленины парти ёмё со-
циалистон Райгуырён бёстёйы иузёрдион
хъёбулёй. Политикон ёмё моралон ёгъда-
уёй у фидар ёмё фёразон. Иттёг раст ём-
бары тактикон фарстатё. Арёхстджынёй ар-
хайы хёцёнгёрзтимё, у рёстдзёф.
Хатдзёг: ёмбал Дзотты Алёджы фырт Ла-

зёр у пулеметон взводы командёгёнёг уё-
выны аккаг. Ёвёстиатёй йын лейтенанты цин
радтын ёмбёлы".
Булкъон Березин уыцы фыст куы бакаст,

уёд ма ноджыдёр иу хатт йё дынджыр къухёй
Лазёры къух алхъывта:

— Арфё дын кёнын, ёмбал лейтенант! Ён-
тыстджын ёмё ёнёфыдбылызёй дыл аив-
гъуыйёнт хёсты бонтё!

— Бузныг, ёмбал булкъон! — Лазёр раст
слёууыд. — Лёггад кёнын Советон Цёдисён!

*  **  **
1942 азы сёрды тёмёны Воронежы фрон-

ты сёвзёрди стыр тёссаг ёмё зын уавёр. Иу
бон та Совинформбюро фехъусын кодта, тугка-
лён хёстыты фёстё не 'фсёдтё сыдз-мыдзы
кёй ацыдысты, уый. Знаг балёгёрста горёт-
мё ёмё йын йё фылдёр хай бацахста.
Воронежы фронты хёцыди Дзоты-фырты

автоматон взвод дёр. Полчъы командёгёнёг
Сергей Иваны фырт Березин ёмё полчъы ко-
миссар Михаил Иваны фырт Яблоковён Алё-
джы фырт уыди сё тёккё фидардёр ёнцёйт-
тёй иу. Ёппёты тыхстдёр фадётты зындёр
хёслёвёрдтё ёххёст кёнынмё уый ёр-
выстой. Кёй никуы фёсайдзён ёмё фёцуд-
дзён, уый зыдтой. 
Иузаман, ёвёццёгён, немыцёгтё, сё уё-

лахизёй ныфсджын уёвгёйё, иу чысыл аулё-
фынвёнд скодтой. Хёсты гуыв-гуыв фёсабыр.
Нёхиуёттён фадат фёци ног тыхтё амбырд
кёнынён. Командёгёнджытё радтой тагъд-
тагъдёй фыстёджытё афыссыны бар. Лазёр
йё хо Венерёмё афыста:

"Мё зынаргъ ёмё зондджын хо Венерё!
Рёстёг мын бирё нёй, уымё гёсгё тёвд
хёлофёй дёттын цалдёр фарсты. Куыдтё
стут? Сыхёгтё куыд сты? Ногёй цы ис не
скъолайы? Хёстёй нё фёсивёдёй цавёр
сгуыхтдзинёдтё хъуысы? 
Ныр та мёхи хабёрттё цыбырёй. Ныртёккё

бёстё афтё ныссабыр, цыма а фалгёты хёст
уёвгё дёр никуы уыд. Фёлё уый у тёссонд
ёмё мёнг сабырдзинад, цыдёр мастхёссёг
сабырдзинад. Знаг тынг мёнгард ёмё цъаммар
у, гёбёр бирёгътё йё бахёрой! Абон немыцы
феддёдуар кодтам иу чысыл хъёуёй, ёмё нын
уым бынёттон цёрджытё лёмбынёг радзырд-
той фашистты сырды миты тыххёй. Ард дын хё-
рын, Венерё, уыдонмё хъусгёйё, мё сёры
хъуынтё арц сбадтысты. Мах дёр знёгтён сё
фаг фестём, стёй ма сём нё къух ноджыдёр
баххёсдзёни. Ныртёккё мё автоматёй
ёхсджытё сёхи цёттё кёнынц ногёй тохы ба-
цёуынмё. Се 'хсён ис бирё ёрыгёттё.
Фёстаг тохы рёстёг мын дзы дыууё бацарёф-
тыд сты. Афтё тынг сыл фёрыстён, ёмё йын
ныхёстёй зёгъён дёр нёй. Иу та уёззау
цёфтёй рынчындонмё арвыстон. 
Иу хъуыддаг ис мё зёрды. Хёсты фёстё

мё хёстёгдёр ёмбёлтты нёхимё хондзы-
нён. Мё фыд, мё мад, мё хотё ёцёг дур-
дуйраг уазёгуарзондзинад кёй равдисдзысты,
уый мё уырны. Чысылдёр нын аулёфыны фа-
дат фёци, зёгъгё, уёд ме 'мбёлттён нё хъё-
уы хабёрттё кёнынмё фёвёййын, стёй мё-
хи фёуромын, адон мё, зёгъын, стыхсдзысты.
Чысыл раздёр нын фехъусын кодтой, нё

полкъ нын ёндёр ранмё кёй аппардзысты,
уый. Цасдёр рёстёг мё фыстёг куы нё рай-
сат, уёд уё зёрдё мёнмё ма 'хсайёд. О,
хёдёгай, скъоламё бауай, ёмё уым чидё-
риддёр ис, се 'ппётён дёр хёстон са-
лёмттё радт мё номёй".

*  **  **
Полкъ дыууё боны ёмё дыууё ‘хсёвы

фистёгёй цыд ёмё цыд йё ног бынатмё.
Уый размё та цыппар боны ёмё цыппар ёх-
сёвы знагёй уёгъд кодта Киргилевск. Уыцы
хъиамётджын хёстонтё цы хуызы фёллад уы-
даиккой, уый зын бамбарён нёу. Иуёй-иу
сырхёфсёддонтё-иу цёугё-цёуын дёр афы-
нёй сты, фёлё-иу истёуыл сё къах куы
скъуырдтой, уёд-иу фехъал сты. Уалынмё
сём Хуыцау ёркаст, ёмё сын фёци исдуг сё
фёллад суадзыны фадат. Салдёттё ёрфёл-
дёхтысты пыхсбыны хус кёрдёгыл. Уайтагъд
тамакойы фёздёджы къуыбылёйттё апырх
сты сё сёрмё. Иутё фыстёджытё фыссыныл
фесты, иннётё сё цырыхъытимё архайдтой.
Чидёртё сё сё уёлёдарёсы скъуыдтё ём-
пъузынмё февнёлдтой. Фёлё сё фылдёр
уыцы фёлладёй афынёй сты”.
Лазёр раджы сахуыр, полчъы коман-

дёгёнёг Березин ахём сахат афицерты кёй
амбырд кёны дарддёры хёстыл ёрдзурын-
мё, ууыл. Ёмё цёттё уыдис уымё. Цёмёй
йыл хуыссёг ма фётых уыдаид, ууыл архайд-
та. Йё хёстёгдёр ёмё хуыздёр ёмбёлттёй
иу — сержант Каравайло, хъазгёмхасёнты
ёвдудон кёй хуыдтой, уый, — йё фёсонтё
сарёзта бёласмё ёмё йёхи мидёг цыдёр-
тё хъуыр-хъуыр кодта. Арсау домбай, фёлё
иудадзыг дёр худёндзаст Капитонов йёхи
'руагъта Каравайлойы фарсмё, йё цырыхъ ра-
ласта ёмё йё ёрцагъта, цыма дзы истёмё
ёрхауынмё ёнхъёлмё каст, афтё. 

(Уыдзён ма)

МЁХЁМЁТТЫ Ахуырбег

Адём, уё фырт уём дзуры

Ирыстоны делегаци, ДЗОТТЫ Лазёры цыртдзёвён гом кёнгёйё, Воронежы

ДОКУМЕНТАЛОН УАЦАУ

Лазёры цыртдзёвён Воронежы

Фыдёлты фарн

29 майы ацы къамисы
уёнгтё ёркастысты 2022-
2023 азты Уёрёсейы
Фыццаг къорды чемпиона-
ты командётёй уёлдёр
къордмё (РПЛ-мё) рацё-
уынмё ёвзарён фем-
бёлдтём бар лёвёрд
кёмён хъуамё уа, уыдоны
номхыгъдмё, ёмё уыр-
дыгёй ахахх кодтой Дзёу-
джыхъёуы "Аланыстон"-ы.
Уёрёсейы футболон

фёткмё гёсгё, цёмёй
Уёлдёр къордмё схизой,
уый тыххёй Фыццаг къор-
ды 1-аг ёмё 2-аг бынёт-
тё бацахсёг командётё
ёнёкъуылымпыйё хъуа-
мё баивой Уёлдёр къор-
ды фёстаг дыууё коман-
дёйы. Уыдонёй уёлдай,
Фыццаг къорды 3-аг ёмё
4-ём бынёттём рацёуёг
командётён ёвзарён
фембёлдтытё арёзт цё-
уынц Уёлдёр къорды
13-ём ёмё 14-ём бы-
нёттё бацахсёг коман-
дётимё.
Ахём бар йё бёрёг-

гёнёнтём гёсгё хъуамё
уыдаид "Аланыстон"-ён,

кёцы ёмгъуыдёй раздёр
бацахста 3-аг бынат.
Къамисы уёнгтё "Ала-

ныстон"-ён ахём фадат
нё радтой, Дзёуджыхъё-
уы стадион абоны онг
арёзт кёй нёма фёци,
уый тыххёй. Уый хыгъд

къамис лицензитё радта
8-ём бынаты цёуёг
Астраханы клуб "Волгар"
ёмё 13-ём бынат ахсёг
Тулёйы "Арсенал"-ён. 
Нё командёйён ахём

тёрхон кёй рахастой, уый

хардзау кёсы Ирыстоны
спортуарзджытём. Ныр
"Аланыстон"-ы разамон-
джыты размё ис ног хёс-
тё. Уыдон хъуамё ссарой

фадёттё, цёмёй футбо-
листты ныфс ма асётта,
ёмё иннё аз ноджы ён-
тыстджындёр рауайа сё
архайд. Нё зёрдё дар-
дзыстём, иннё аз УФЦ-йы
къамисы уёнгтён ёфсон

кёй нал уыдзён ёмё нё
республикон сёйраг стади-
он арёзт кёй фёуыдзён.

БАСКАТЫ Уырызмёг

Футбол

"Аланыстон"-ы фёндагыл — цёлхдур
Уёрёсейы Футболон цёдисы лицензион къамис уёз-

зау цёф ныккодта Дзёуджыхъёуы футболон командё
"Аланыстон"-ы иузёрдион фарсхёцджытён.

Кёд райгуырд, уый бёрёг нёу, ёмё-иу
йёхёдёг загъта, XIX ёнусы фыццаг ёмби-
сы рухсмё, дам, фёзындтён. Райгуырдис
та Уёлладжыры комы Уёллаг Мызуры. Уыд
ын хистёр хо, ёмё уый хёрз ёрыгонёй
смой кодта Ёрыдонмё.
Дзёрёх ма уыди чысыл лёппу, афтё-

мёй амардысты йё мад ёмё фыд. Баззад
ёвёгёсёгёй, ёмё йё сыхёгтё сёхимё
бакодтой. Иухатт кёмёдёр чындзёхсёв
уыд, ёмё фысымты лёппутимё уырдём
ацыд. Уым фехъуыста иу таурёгъгёнёджы
зард, хъисфёндырёй цагъд. Тынг фёцыд
йё зёрдёмё ёмё, изёры куы схуыссыд,

уёддёр ма йё цёстытыл уади уыцы за-
рёггёнёг, йё хъусты хъуыст йё хъё-
лёс...
Рёзыд сабыргай сывёллон. Авд азы

йыл цыд, уёд фёрынчын донхёбузёй.
Лёмёгъ уыд, ёмё йыл низ стыхджын. Кё-
мё царди, уыдон ын йё хомё арвыстой.
Иннёбон хо Уёллаг Мызурмё ссыд йё
цардёмбалимё. Дзёрёхы уавёр куы
федтой, уёд ёй сёхимё аластой. Цас
рёстёг ма фёсади, Хуыцау йё зонёг,
фёлё бакуырм.
Ёрыдонмё йём бёрёггёнёг бацыд

йё мадыфсымёр Сихъоты Бидзи. Уый
цард Чырыстонхъёуы. Тыхст цард кодта,
фёлё Дзёрёхы йёхимё аласта. Йё бон
йё амалёй йём зилын райдыдта, ёмё
уый йёхиуыл фёхёцыд. Иухатт Дзёрёх
йё мадыфсымёрён бакой кодта, хъис-
фёндырыл ёй сахуыр кёнын кёй фёнды.
Чырыстонхъёуы уыд кадёггёнджытё,
ёмё иу бон Бидзи Дзёрёхы аласта Лола-
ты Сосланмё. Бамбарын ын кодта лёп-
пуйы фёндон. Афтё райдыдта ахуыр кё-
нын хъисынфёндырыл цёгъдын. Фёстё-
дёр ёй йё мадыфсымёр аласта Стыр Ды-
гурмё. Уым цард сё зонгё кадёггёнёг
Гобеты Баде. Дзёрёх дзы баззад рёстёг-
мё. Зёрдёргъёвд уыд, ёмё йын Баде цы
амыдта, уыдон уайтагъд базыдта.
Баде йё йемё хонын райдыдта чын-

дзёхсёвтём, куывдтём. Уым зарыдысты
хъёлдзёг зарджытё. Фёлё йё иуахёмы
та зианмё акодта. Баде дзы кодта кадёг
мардыл. Дзёрёхы иннёрдём ахъардта
уыцы цау. Адём кёуынёй не 'нцадысты.
Арф фёд ныууагъта лёппуйы зёрдёйы.
Дзёрёх ёй бахъуыды кодта ёмё, йё ма-
дырвадмё куы сыздёхт, уёд ёй ныллёг
хъёлёсёй зарыд, куыд ничи йё фехъуса,
афтё. 
Ёфсёрмыгёнаг уыд лёппу. Йё ма-

дырвадмё цёргёйё, кём нартхор
згъёлста, кём чыргъёдтё  быдта, кёнё
та-иу хъисфёндырёй цагъта ёмё зарыд.

Слёг ис, ёмё йын Бидзи сфёнд кодта ус
ракурын. Ёрхаста йын йёхимё гёсгё
бонзонгё чызг. 

XIX ёнусы 90-ём азты Терчы зылды хи-
цауад уынаффё рахастой зёххы хёйттё
байуарын адёмён. Чырыстонхъёуы ахём
зёххытё лёвёрдтой, уым рагёй чи цард,
уыдонён. Дзёрёх дёр нымад ёрцыд ра-
гон бынёттон цёрёгыл, ёмё йын зёххы
гёбаз бахай кодтой. Кём ма уыд сё ци-
нён кёрон! Сарёзтой хёдзар ёмё цё-
рынтё байдыдтой. Ёртё фырты ёмё сын
дыууё чызджы рантыст. 
Райдайёны сё Дзёрёх хаста йё цагъд

ёмё зардёй. Стёй сёхёдёг райдыдтой
сёхи дарын, амёлттё кёнын. Иуахёмы
Дзёрёхы йё хистёр фырт Тазе аласта
Рукъмё.  Уым цард хъуыстгонд кадёггё-
нёг Томайты Бибо. Цыд ыл 110 азы. Йё
зарджытё кодта дыууадёстёнон фёнды-
римё. Уыцы фёндырыл цыд 300 азёй
фылдёр. Томайтём бафтыд ёнахуыр хуы-
зы. Цёвиттон, сё мыггагимё чидёр фё-
туджджын, ёмё бадзырдмё гёсгё хъуа-
мё бафыстаид ёхца. Уый бёрц сём нё
уыд, ёмё уёд ацы ахсджиаг, зынаргъ
дзаума сёрмё-сёр радтой. Томайтё йё,
цёсты гагуыйау, хъахъхъёдтой.
Дзёрёхы ёрцыдмё сыхбёстё тынг

ёнхъёлмё кастысты, кёд сын исты ног
цымыдисаг таурёгътё ракёнид, зёгъгё.
Урсдоны сёрты цы хъёдын хид уыд, уый

рахизёны-иу цъёх нёууыл сбадтысты фё-
сивёд, хистёртё та даргъ хъёдыл, стыр
дуртыл. Уым-иу чи къентёй хъазыд, чи ра-
гон хабёрттё дзырдта, ёмё-иу афтёмёй
сё рёстёг ёрвыстой сёрдыгон изёрты.
Дзёрёх куы ёрбацыд, уёд иууылдёр

сё хъазын ёмё дзурын ныууагътой ёмё
йём бахатыдысты, чи цы таурёгъ уарзта,
уыдон акёныны тыххёй. Дзёрёх сём
байхъуыста, ёрбадт, йё фёндырён йё
хъистё барёвдз кодта ёмё сын райдыдта
Ёмзораты чысыл Ёмзоры кадёг, йё фё-
дыл Нарты Сырдоны тыххёй, стёй та, Ру-
къы Томайты Бибойё кёй базыдта, уыдон.
Адём ёдзёмёй хъуыстой. Бындз куы

атахтаид, уёддёр ёй фехъуыстаиккой. Ал-
чидёр сё хъуыдыты аныгъуылд. Стём
хатт-иу райхъуыст "мёнё диссаг", зёгъ-
гё.
Афтё, кадджытём хъусгёйё-иу, уай-

тагъд рёстёг атахт. Бирётё-иу Дзёрёхы
зёрдё ёлхёнынён ёхца рахастой,
ёрёмбырд-иу сё кодтой ёмё йын сё
радтой. Уыцы хуызы куырм лёг куыста йё
бинонтён капекк.
Дзёрёхы кой дёрдтыл хъуысыд, бирё-

тё йё зыдтой Ирыстоны ёмё йын йё кад-
джытё кёныныл ахуыр кодтой. Сё иу уыд
Сечъынаты Нёуёг. Уый Саулайы-фырты
таурёгътё ёмё кадджытёй бирёты ба-
зыдта. 

1894 азы Дзёрёхмё сёрмагондёй ёр-
цыд Тугъанты Махарбег. Уый кадёггёнё-
гимё бирё фёныхёстё кодта ёмё дзы
ныффыста историон зарёг "Задалескы на-
на". Зарёггёнёджы хъёлёс уыд тых-
джын, рёсугъд.
Махарбеджы дисы бафтыдта зарёг, уы-

мён ёмё уыцы рагон хабар никёд фе-
хъуыста.
Фёстёдёр 1909 азы Чырыстонхъёумё

Саулайы-фыртмё ацыд Дзагуырты Гуыба-
ды. Уый дзы ныффыста Нарты кадджытё,
адёмон ёмё хъёлдзёг зарджытё —
ёдёппёт дёс ёмё ссёдз.
Дзёрёх амард 1938 азы. 1961 азы Са-

лёгаты Зойё рауагъта Цёгат Ирыстоны
гуманитарон ёмё социалон иртасёнты
институты архивы ёрмёджытёй дыууёто-
мон чиныг "Ирон адёмон сфёлдыстад".
Уырдём хаст ёрцыдысты Саулаты Дзё-
рёхы сфёлдыстадон ёрмёджытё дёр.
Уыдон бацыдысты ирон культурёйы хёзна-
донмё.

ТМЕНАТЫ Дзерассё

Уыд рёсугъд, тыхджын
хъёлёсы хицау 

Рагёй-ёрёгмё Ирыстон хъёздыг уыд алыхуызон курдиатджын адёймёгтёй.
Уыдоны 'хсён — кадёггёнджытё. Сё ‘рвылбоны цард фёрнджын кодтой Хуы-
цауёй лёвёрд курдиатёй. Се 'хсён Саулаты Барегы фырт Дзёрёх дёр.

Дёсгай адёймёгтё йё
уыдтой, дамбацайё гё-
рёхтё кёнын чи рай-
дыдта, ивгъуыд дыццё-
джы изёрёй Дзёуджы-
хъёуы Гугкайы-фырты
уынджы радхёссёг авто-
инспектортё ахём бынёт-
тон 32-аздзыд нёлгойма-
джы баурёдтой ёмё йын
йе 'хсёнгарз байстой.

Куыд рабёрёг, афтё-
мёй уынджы уёвёг дыу-
уё зонгё нёлгоймаджы
'хсён хъаугъа рауад. Хыл-
гёнджытёй иу иннёйы-
рдём цалдёр хатты ПСМ
дамбацайё фехста, фё-
лё йё пъёлицёйы кус-
джытё цыбыр рёстёгмё
сёдас кодтой. Амёй раз-
мё урёд адёймагёй
хёцёнгарзы ёнёзакъон
зилдухы тыххёй уголовон
бёрндзинад бадомдтой.
Нёлгоймаг йё азымыл
басаст ёмё ёхсёнадон
фётк ма халынёй зёрдё
бавёрдта.
Слестгёнён ахёстоны

кёй бамидёг кодтой
ёмё, Уголовон кодексы
213 статьяйы 2 хаймё
("Барадон фёткы фе-
хёлд") гёсгё, уголовон
хъуыддаг кёуыл сарёз-
той, уыцы нёлгоймагён
тёссаг у авд азы
ёмгъуыдмё сёрибар-
дзинадёй фёцух уёвы-
нёй.

РЦИ-Аланийы 
Мидхъуыддёгты 

министрады 
пресс-службё

Барад

Фыдгёнёджы —
ахёстонмё

1-аг вариант 
Нуры — 3-4 къахы,

ёхсыры сёртё — 30 г,
цёхх — адмё гёсгё. 
Нуры ныссыгъдёг кё-

нын, цёхх ыл акёнын
ёмё йё хъёдын кёнё
ёлыгёй конд фёхты ных-
хойын. Къусмё йё равгё-
нын ёмё йыл уырдём
ёхсыры сёртё ёркёнын,
сызмёнтын ёй. Цёхдон-
ма скёнён ис мисыныл
дёр. 

2-аг вариант 
Нуры — 2-3 къахы, бас

— 30 г, цёхх — адмё
гёсгё. 
Уёлдёр куыд амынд

уыд, афтё нуры бацёттё
кёнын, ёцёг ыл ёхсыры
сёрты бёсты ёнёсой
бас ёмё бырц ныккёнын. 
Дыууё цёхдоны дёр

фынгыл ёрёвёрынц фых
дзидзайё хёринёгтимё. 

Фысы фыд
къуыдырфыхёй
Фысы агъд цёхсын

ёмё йё аджы фыцгё до-
ны ныппарын, сфыцын
ёй, фынчытё канчырийё
исгёйё. Бафтауын ём
сыгъдёггонд ёмё ставд
карст басгёрдёг ёмё
маламары (сельдерейы)
уидёгтё, бын хъёдындз,
лавры сыф, бырцы тым-
былёгтё, цёхх ёмё йё
фыцын хёрзцёттёмё.
Фынгыл ёвёрыны размё
дзидзайыл цёхх, басгёр-
дёг ёмё хъонтхъора
лыстёг карстёй айзё-
рын, хицёнёй фынгыл
ёрёвёрын нурыдзёхдон
кёнё цывзыдзёхтон ёх-
сыры сёртыл кёнё ми-
сыныл кондёй. 

Касдон
Нартхоры касаг — 150

г, ёхсыр — 3 хайы, дон —
1 хай, нард (фиу) — 20 г
иу тёбёгъы дзагыл. 
Нартхоры касаг цалдёр

доны цёхсын. Йё дон куы
ёрлёдёрса, уёд ёй
хёрзфых скёнын. Сцёт-
тёмё ма йё 5-7 минуты
куы хъёуа, уёд ыл ёхсыр
ныккёнын, куы рафыца,
уёд та — цёхх. Фынгыл
ёвёргёйё йыл нёлхё
кёнё тад фысы дымёджы
сой ныппарын. 

Хёринёгты
къёбицёй 

Нурыдзёхдон

(Райдайён 2 фарсыл)

Официалон бёрёггёнёнтём
гёсгё, нё чызджытён се 'мбисёй
фылдёр 20 азёй 35 азмё къайады
хыгъды нё лёууынц, афтё — лёп-
путё дёр.  2011 азы сё цард баиу
кодтой 5414 къайы, хицён та аисты
— 1935.  2021 азы къайад скодтой
2786 адёймаджы, хицён та аисты
2837 къайы. Басёттын ыл хъёуы,
абон чындзёхсёвты дзаджджын
фынгтё фылдёр сты бинонтыл фи-
нансон уаргъ сёвёрыны фёрёз,
сё пайда та у хёрзчысыл, уымён
ёмё уыцы хёрдзтё ёмё куывдты-
тё, хъыгагён, амондён ницы ахъаз
сты. Ёгёрыстёмёй, "ёрыгёттён
сё амонд ёнустём иумё"-йы тых-
хёй хистёрты куывдтытё хъуысынц
мёстёймарёгау. Растдёр уаид аф-
тё зёгъын: ныртёккё нё бёстёйы
Президент Владимир Путин де-
мографи фёхуыздёры мадзёлтты
тыххёй аразы бирё фылдёр рё-
сугъд гаджидёуттё хёссынёй.
Ныртёккё алыхуызон материалон
ёххуыс ёрхъуыды кодтой сывёл-
лёттё ёмё ныййарджытён, фёлё
уавёр нё хуыздёр кёны. Уыцы ёх-
хуыстё куынё уаиккой, уёд ноджы
ёвзёрдёр уаид. Раздёр та ница-
вёр ёххуыстё истой, фёлё, ёвё-
рёз уёвгёйё, цалдёргай сывёл-
лёттё хъомыл кодтой.

—  Уый тыххёй уё ёхсёнадон
змёлд "Иугонд Аланыстон" цы
мадзёлттё аразы?

— Ёз мёхёдёг куыд нымайын,
уымё гёсгё, нацийы аирвёзын кё-

нён ис  ёнёниз фёсивёд схъо-
мылгёнгёйё. Нё ёхсёнадон
змёлды уёнгтё бакуыстой ёмё
сфидар кодтой сёрмагонд уаг-
ёвёрд: Ирыстоны патриоттыл ны-
мад цёудзысты ёртё, кёнё, уы-
мёй фылдёр сывёллёттё чи схъо-
мыл кёна, уыцы бинонтё. Ацы ны-
сан сёххёст кёнынён хъёуы рёз-
гё фёлтёры ёмкъайады цардмё
цёттё кёнын. Афтёмёй нё къухы
бафтдзён бинонты институтён бын-
дур сёвёрын ёмё этносы рёзты
нысантыл бацархайын. Алы ёрыгон
лёппу дёр йёхимё хъуамё райса
нёлгоймаджы, бинонты фыды ми-
ниуджытё ёххёст кёныны хёс,
чызг та — ёфсармджын ёмё куы-
рыхон мады миниуджытё. Уыдонёй
ёххёст чи уа, уыцы ёрыгон бинон-
тёй аразгё у дарддёр нё нацийы
хъысмёт. Ёнёмёнг, рёзгё фёл-
тёры хъомыл кёнын хъёуы патрио-
тизмы бындурыл, цёмёй ёмбарой,
сыгъдёгдзёсгом уёвын, адёйма-
гён йе 'ппёты хуыздёр хъёздыг-
дзинад кёй у, уый тыххёй та сё
куыстыл ахуыр кёнын хъёуы сё чы-
сылёй фёстёмё, хи дарыны фёт-
кыл дёр афтё. Ноджыдёр ма, не'
змёлд "Иугонд Аланыстон"-ы до-
мёнтём гёсгё, патриоттыл нымад
цёудзысты, Ирыстоны цёрджытёй
фёллойы, аивады, спорты, ёфсёд-
дон архайды намысджын хъуыддёг-
тё чи равдыста, зёххы куыст чи кё-
ны ёмё фёлхасгёнёгён экологон
ёгъдауёй сыгъдёг халсартё,
дыргътё чи ёрзайын кёны, уыцы
адёймёгтё.

— Дё ныхёстё раст кёй сты,
уый ёмбаргёйё, адёймаджы
зёрдё ноджы ныммёгуыр. Уёд-
дёр нё, цёмёй ёнёниз царды
уагмё рахизём, уый тыххёй
цёмёй райдайын хъёуы?

— Кёй зёгъын ёй хъёуы, кёс-
тёр фёлтёрёй. Ныртёккё хистёр
ёмё кёстёр фёлтёры 'хсён ён-
гом бастдзинад куы нё уа, уёд кё-
стёрты сёхимё сайынц ёндёр
фёндёгтё, фылдёр — интернеты
фёрёзтё. Ёрмёст Фейсбукёй
пайдагёнджыты нымёц у 2, 5 мил-
лиард адёймаджы. Уый нё хорзмё
не 'ркёндзён. Хорз уаид, скъолатё
ёмё сывёллётты рёвдауёндётты
тематикон изёртё аразын, зёгъём,
Ирыстоныл, фыдызёххыл, ёнёниз
царды уагыл, бинонты ахастдзинёд-
тыл, кёстёртё ёмё хистёрты
'хсён бастдзинадыл ёмё ёндёр-
тыл.
Ацы темётыл лекцитё та хъуамё

кёсой дохтыртё, психологтё, соци-
ологтё…

— Цавёр ныстуантё ёрвитыс
ирон адёммё?

— Абон уа ёви райсом, мах
бахъёудзён ёнёниз царды уагмё
рахизыны сёр, нё традицитё та
дыккаг бынаты сёвёрын. Кённод
нё уый хорзмё не 'ркёндзён. Ал-
цёмён дёр ис бёрц, ёмё уыцы
арёнты фёлгёттёй хизын нё хъё-
уы. Ныртёккё нын сёйрагдёр у нё
чысыл наци скуынёгёй бахизын…

Ныхас ныффыста 
ДЖУСОЙТЫ Нинё

"Ирон фынг ёрмёст минасы
тыххёй нёу…"

Ацы бёлёстё, ёнёмёнг, уыдзысты нё горёты фи-
дауц — дидинёг калынц дёргъвётин рёстёг, рёзынц
тынг тагъд, афёдзмё ёртё-фондз метры онг. Бёласён
ном лёвёрд ёрцыд паддзах Павелы чызг Аннёмё гёс-
гё (Павловна, павловния).
Талатё садзгёйё, цёмёй хуыздёр фёхёцой, уый

тыххёй администрацийы фёлгонцад ёмё цъёхвёлысты
управленийы специалисттё рахастой зайёгойтё
таладонмё барвитыны уынаффё (ам сё цёмёй бахъахъ-
хъёной, уый тыххёй).

— Сёрды мёйты фёфидар уёвёг павловнияйы уыцы
талатё фёззёджы горёты уынгты ныссадздзыстём.
Ёнё таладоны ныссагъдёй зайёгойтён бахус уёвынёй
тёссаг у, — зёгъы управленийы специалист Хекъилаты
Мёхёмёт. 
Специалистты уынаффёмё гёсгё, талатё сагъд ёр-

цёудзысты Олимпиаг паркмё 'ввахс ёмё Доны стан-
цёйы.

Нё уацхёссёг

Бынёттон хиуынаффёйад

Ёрбаластой павловнияйы талатё
Дзёуджыхъёуы администрацийы хъусынгёнинагмё

гёсгё, нё республикёйы сёйраг горётмё ёрбаластёуыд
аивгёнён бёлас — павловнияйы 500 талайы бёрц.

